
তথ্যবিবরণী                                                                                                   নম্বর :  ৪১৬১
 

প্রমাণ করতে হবে জিয়াউর রহমান প্রকৃত মুক্তিযোদ্ধা
                                                ---আইনমন্ত্রী

বান্দরবান, ১৪ ভাদ্র (২৯ আগস্ট) :  

আইন, বিচার ও সংসদ বিষয়ক মন্ত্রী আনিসুল হক বলেছেন, বিএনপিকে প্রমাণ করতে হবে জিয়াউর রহমান প্রকৃত মুক্তিযোদ্ধা। কারণ তাকে মুক্তিযুদ্ধের চেতনা লালন করতে দেখা যায়নি। তিনি বলেন, সে কারণে তাকে (জিয়াউর রহমানকে) প্রকৃত মুক্তিযোদ্ধা বলা সঠিক হবে কিনা সেটা বিতর্কযোগ্য।


বঙ্গবন্ধু শেখ মুজিবুর রহমান বিজ্ঞান ও প্রযুক্তি বিশ্ববিদ্যালয়, গোপালগঞ্জের আইন অনুষদের আয়োজনে ‘বঙ্গবন্ধু হত্যার বিচার: আইনি পর্যালোচনা’ শীর্ষক বিশেষ আলোচনা সভায় আজ ভার্চুয়ালি অংশ নিয়ে তিনি এমন মন্তব্য করেন।


বিশ্ববিদ্যালয়ের ভাইস চ্যান্সেলর অধ্যাপক ড. এ কিউ এম মাহবুবের সভাপতিত্বে আলোচনা সভায় প্রধান অতিথি ছিলেন আইনমন্ত্রী আনিসুল হক। 


মন্ত্রী বলেন, মুক্তিযোদ্ধারা সব দিক দিয়ে শত্রুকে পরাজিত করে বাংলাদেশের স্বাধীনতা অর্জন করেছিল। বঙ্গবন্ধু শেখ মুজিবুর রহমানের নির্দেশে যুদ্ধ করে মুক্তিযোদ্ধারা বাংলাদেশকে স্বাধীন করেছেন।

#

রেজাউল/সাহেলা/সঞ্জীব/আব্বাস/২০২১/২২:৩৭ ঘণ্টা 

তথ্যবিবরণী                                                                                                   নম্বর :  ৪১৬০
 

বান্দরবানে গাছের চারা বিতরণ করলেন পার্বত্য চট্টগ্রাম বিষয়ক মন্ত্রী

বান্দরবান, ১৪ ভাদ্র (২৯ আগস্ট) :  
পার্বত্য চট্টগ্রাম বিষয়ক মন্ত্রী বীর বাহাদুর উশৈসিং বান্দরবানে ফলজ, বনজ ও ঔষধি গাছের চারা বিতরণ করেছেন। এসময় মন্ত্রী বলেন, বৈশ্বিক উষ্ঞতা বৃদ্ধির কারণে সৃষ্ট জলবায়ু পরিবর্তনের ফলে প্রাকৃতিক পরিবেশের  ওপর বিরুপ প্রভাব দেখা দিচ্ছে। জলবায়ু পরিবর্তনের বিরুপ প্রভাব মোকাবিলায় বেশি করে গাছ লাগানোর ওপর গুরুত্ব দিতে হবে। 

আজ বান্দরবান জলবায়ু ট্রাস্ট ফান্ডের আওতায় শহরের বালাঘাটা নার্সারিতে ইউনিয়ন পরিষদ ও বিভিন্ন শিক্ষা প্রতিষ্ঠানের মাঝে গাছের চারা বিতরণকালে মন্ত্রী এসব কথা বলেন । 


পার্বত্যমন্ত্রী আরো বলেন, জলবায়ু পরিবর্তনের বিরুপ প্রভাব মোকাবিলায় বিশ্বের যে সব দেশ ক্ষতিগ্রস্ত হচ্ছে তার মধ্যে বাংলাদেশ অন্যতম। গাছ শুধু অক্সিজেন দেয় না বৈশ্বিক জলবায়ু পরিবর্তন, প্রাকৃতিক দূর্যোগ মোকাবিলাসহ পাহাড় ধসে গাছের বিশেষ ভূমিকা রয়েছে। গাছের সার্বিক অবদান বিবেচনা করে বৃক্ষরোপনে উৎসাহিত হওয়া এবং অপরকে উৎসাহিত করতে আহ্বান জানান মন্ত্রী। 


বিভাগীয় বন কর্মকর্তা ফরিদ মিয়ার সভাপতিত্বে  চারা বিতরণ অনুষ্ঠানে বিভিন্ন ইউনিয়ন পরিষদের চেয়ারম্যান, শিক্ষা প্রতিষ্ঠানের প্রধানসহ স্থানীয় গণ্যমান্য ব্যক্তি উপস্থিত ছিলেন। 
#

নাছির/সাহেলা/সঞ্জীব/আব্বাস/২০২১/২২:৩৩ ঘণ্টা 

জঙ্গিবাদের বিরুদ্ধে আন্দোলন অনলাইনেও বিস্তৃত করতে হবে
                                       --ডাক ও টেলিযোগাযোগ মন্ত্রী
ঢাকা, ১৪ ভাদ্র (২৯ আগস্ট) :  

ডাক ও টেলিযোগাযোগ মন্ত্রী মোস্তাফা জব্বার বলেছেন, অললাইনে অপশক্তির অশুভ তৎপরতা মোকাবিলা করতে না পারলে দেশ ও জাতির জন্য তা হবে বড় চ্যালেঞ্জ। সাম্প্রদায়িকতা, সন্ত্রাস ও জঙ্গিবাদের বিরুদ্ধে আন্দোলন রাজপথ থেকে অনলাইনেও বিস্তৃত করতে হবে।

মন্ত্রী আজ ঢাকায় একাত্তরের ঘাতক দালাল নির্মুল কমিটি আয়োজিত ‘সামাজিক যোগাযোগ মাধ্যমে তালেবান পুনরুত্থান: তরুণ সমাজের করণীয়’ শীর্ষক ভার্চুয়াল আলোচনা অনুষ্ঠানে প্রধান অতিথির বক্তৃতায় এসব কথা বলেন।

অনুষ্ঠানে একাত্তরের ঘাতক দালাল নির্মুল কমিটির সভাপতি শাহরিয়ার কবির, অনলাইন এক্টিভিস্ট অমি রহমান পিয়াল, মারুফ রসুল, রিনা পারভিন, রুবি হক, সাংবাদিক সাব্বির খান ও তাপস পাল এবং জঙ্গিবাদ বিরোধী জোটের নেতা মাওলানা মাওলানা হাসান বক্তৃতা করেন।

যে আদর্শ নিয়ে জাতির পিতা বাংলাদেশ রাষ্ট্র প্রতিষ্ঠা করেছেন সেই বাংলাদেশ কোন অবস্থাতেই সন্ত্রাস, জঙ্গিবাদ বা জামাত শিবিরের কাছে আত্মসমর্পণ করতে পারে না উল্লেখ করে বীর মুক্তিযোদ্ধা মোস্তাফা জব্বার বলেন, প্রগতিশীল রাজনৈতিক শক্তিসহ জনগণকে অশুভ শক্তির বিরুদ্ধে সম্পৃক্ত করে রাজনৈতিক ও সামাজিক আন্দোলন গড়ে তুলতে হবে। তিনি ফেসবুক ইউটিউবসহ সামাজিক যোগাযোগ মাধ্যম ব্যবহার করে অপশক্তির নানা অশুভ তৎপরতার বিরুদ্ধে হুশিয়ারী উচ্চারণ করে ডিজিটাল প্রযুক্তি বিকাশের অগ্রদূত মোস্তাফা জব্বার বলেন, সাম্প্রদায়িক শক্তির বিরুদ্ধে আমাদের লড়াই দীর্ঘকালের। বিভিন্ন স্তরে বিভিন্নভাবে আমাদেরকে আন্দোলন করতে হয়েছে। গণজাগরণ মঞ্চ বা ঘাতক দালাল নির্মূল কমিটি প্রয়োজনে সৃষ্টি হয়েছে। তিনি অপশক্তি সোস্যাল মিডিয়াকে এখন তাদের অপ তৎপরতার বড় হাতিয়ার হিসেবে ব্যবহার করছে উল্লেখ করে তিনি বলেন,  ডিজিটাল অপরাধ প্রতিরোধে কার্যকর প্রযুক্তি সরকারের হাতে রয়েছে।


অনুষ্ঠানে বক্তারা জঙ্গি-সন্ত্রাসী অপতৎপরতা রুখতে এবং প্রগতিশীল শক্তিকে সামাজিক যোগাযোগ মাধ্যমে আরও তৎপর ভূমিকা গ্রহণে সরকারের হস্তক্ষেপ কামনা করেন।
#

শেফায়েত/সাহেলা/সঞ্জীব/আব্বাস/২০২১/২২:২৪ ঘণ্টা 

কফিনে ডেডবডি থাক বা না থাক; বিএনপি পলিটিক্যালি ডেডবডিতে পরিণত হয়ে গেছে

                                                                           ---নৌপরিবহন প্রতিমন্ত্রী

ঢাকা, ১৪ ভাদ্র (২৯ আগস্ট) :  


নৌপরিবহন প্রতিমন্ত্রী খালিদ মাহমুদ চৌধুরী বলেছেন, বঙ্গবন্ধু হত্যার তদন্ত কমিশন দরকার। জিয়াউর রহমানের হত্যাকান্ডের সঠিক তদন্ত জানা দরকার; তাহলেই জানা যাবে কফিনে কি আছে। জিয়ার লাশ নিয়ে টানাটানি হচ্ছে। কফিনে জিয়ার লাশ সম্পর্কিত প্রধানমন্ত্রীর তথ্যভিত্তিক বক্তব্যকে মীর্জা ফখরুল হাস্যকর বলছেন; তার চিকিৎসা করানো দরকার। কফিনে ডেডবডি থাক বা না থাক; বিএনপি পলিটিক্যালি ডেডবডিতে পরিণত হয়ে গেছে।


প্রতিমন্ত্রী আজ রাজধানীর বারডেম হাসপাতালের অডিটরিয়ামে বঙ্গবন্ধু পরিষদ বারডেম শাখা আয়োজিত জাতির পিতা বঙ্গবন্ধু শেখ মুজিবুর রহমানের ৪৬ তম শাহাদত বার্ষিকী এবং জাতীয় শোক দিবসের আলোচনা সভায় প্রধান অতিথির বক্তৃতায় এসব কথা বলেন।


খালিদ মাহমুদ চৌধুরী বলেন, জিয়াউর রহমানের হত্যাকান্ডের সেদিনের সেই ঘটনায় অনেক মুক্তিযোদ্ধা কর্মকর্তাকে মেরে ফেলা হয়েছে। হত্যা করা হয়েছে। সেই সময়ে যারা বেঁচেছিলেন তারা পরবর্তীতে অস্বাভাবিক মৃত্যুবরণ করেছেন। সেগুলো এখন বড় প্রশ্ন। কাজেই সেটারও একটা রহস্য উদ্ঘাটন করা দরকার। তিনি বলেন, দেশের উন্নয়ন কর্মকান্ডকে ব্যাহত করতে কিছু মতলববাজ সরকার ও সরকারি কর্মকর্তাদের মাঝে দ্বন্দ্ব তৈরি করার চেষ্টা করছে। যেন সরকারের মধ্যে বিশৃঙ্খলা দেখা দেয়। সরকারের ব্যাপক উন্নয়ন যেন না হয় সেজন্য সরকারের সঙ্গে সরকারি কর্মকর্তাদের একটি দ্বন্দ্ব তৈরি করার জন্য মতলববাজরা মাঠে নেমেছে। তাদের চিহ্নিত করে রাখতে হবে। তারা আমাদের সঙ্গেই আছে। আমাদের সঙ্গে থেকেই তারা ছুরিকাঘাত করতে চায়। 

#

জাহাঙ্গীর/সাহেলা/সঞ্জীব/আব্বাস/২০২১/২২:১৪ ঘণ্টা 

খুলনা বিভাগে অসহায় মানুষের মাঝে ত্রাণ বিতরণ অব্যাহত

 
ঢাকা, ১৪ ভাদ্র (২৯ আগস্ট) :  

কোভিড-১৯ এর চলমান সংক্রমণের মধ্যে খুলনা বিভাগের কুষ্টিয়া ও বাগেরহাট জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রীর উপহার হিসেবে সরকারি ত্রাণসামগ্রী বিতরণ অব্যাহত রয়েছে।


কুষ্টিয়া জেলা প্রশাসনের উদ্যোগে আজ ত্রাণকার্যে নগদ অর্থ বিতরণ কর্মসূচির আওতায় ৭৩টি উপকারভোগী পরিবারের মধ্যে নগদ ২ লাখ ৫৪ হাজার টাকা, ৬৮টি উপকারভোগী পরিবারের মাঝে ত্রাণ হিসেবে ৬ শত ৮০ কেজি চাল এবং ৩৩৩ হেল্পলাইনে ফোন করার পর ৫টি পরিবারের মাঝে ত্রাণ বিতরণ করা হয়েছে।


অপরদিকে, বাগেরহাট জেলা প্রশাসনের উদ্যোগে আজ ৩৩৩ নম্বরে কলের মাধ্যমে ৮টি অসহায় পরিবারের ৩৪ জন সদস্যের মধ্যে ত্রাণ বিতরণ করা হয়েছে।

#
দীপংকর/সাহেলা/সঞ্জীব/আব্বাস/২০২১/২১:১০ ঘণ্টা 
তথ্যবিবরণী                                                                                                                 নম্বর : ৪১৫৬
 শেখ হাসিনা বাংলাদেশের অতন্দ্র প্রহরী
                          -- তথ্য প্রতিমন্ত্রী
জামালপুর, ১৪ ভাদ্র (২৯ আগস্ট) :


 শেখ হাসিনা বাংলাদেশের অতন্দ্র প্রহরী। তিনি জেগে আছেন বলেই এই দেশ নিরাপদে আছে, সতের কোটি মানুষ নিরাপদে আছে। শেখ হাসিনা যতক্ষণ বেঁচে আছেন ততক্ষণ কেউ আমাদের দাবায়ে রাখতে পারবে না বলেন তথ্য ও সম্প্রচার প্রতিমন্ত্রী ডা. মোঃ মুরাদ হাসান।

ডা. মুরাদ বলেন, যারা এই স্বাধীন বাংলাদেশকে পাকিস্তান বানানোর স্বপ্ন দেখে, তাদের এই স্বপ্ন  বাংলার মাটিতে কোনোদিন পূরণ হবে না। ঘাতক ও খুনিদের স্বপ্ন ধূলিস্যাৎ করার জন্য মুক্তিযোদ্ধার সন্তানরা বেঁচে আছে, বেঁচে থাকবে জন্মজন্মান্তর।

জামালপুরের সরিষাবাড়ী উপজেলার আওনা ইউনিয়নের কান্দারপাড়া বাজার-জামতলা বাজার (চেইনেজঃ ১৫৪০ মিঃ- ৩৬৫০) রাস্তার ভিত্তিপ্রস্তর স্থাপন অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন।

প্রতিমন্ত্রী বলেন, প্রধানমন্ত্রী একা নন এই বাংলার হাজার-লাখ-কোটি মানুষ বঙ্গবন্ধুর কন্যার জন্য জীবন উৎসর্গ করার জন্য প্রস্তুত। 


প্রতিমন্ত্রী এর আগে অফিসার্স ক্লাবের আয়োজনে উপজেলা হল রুমে উপজেলা নির্বাহী অফিসার শিহাব উদ্দিন আহমদের বিদায় এবং নবযোগদানকৃত উপজেলা নির্বাহী অফিসার উপমা ফারিসা’র বরণ উপলক্ষে বিদায় ও বরণ সংবর্ধনা অনুষ্ঠানে উপস্থিত ছিলেন।

এসময় উপজেলা আওয়ামী লীগের সভাপতি ছানোয়ার হোসেন বাদশা, উপজেলা পরিষদ চেয়ারম্যান বীর মুক্তিযোদ্ধা গিয়াস উদ্দিন পাঠান, পৌর মেয়র মনির উদ্দিনসহ বিভিন্ন দফতরের সরকারি কর্মকর্তা, বীর মুক্তিযোদ্ধা, ইউপি চেয়ারম্যান, উপজেলা আওয়ামী লীগের অঙ্গ সংগঠনের নেতাকর্মীরা উপস্থিত ছিলেন।
#

গিয়াস/সাহেলা/সঞ্জীব/জয়নুল/২০২১/ ২১৫৫ঘণ্টা 

তথ্যবিবরণী                                                                                                                নম্বর : ৪১৫৫
সোনার বাংলা তৈরি করতে সোনার মানুষ প্রয়োজন
                                             -- ধর্ম প্রতিমন্ত্রী
জামালপুর (ইসলামপুর), ১৪ ভাদ্র (২৯ আগস্ট) :


ধর্ম প্রতিমন্ত্রী মোঃ ফরিদুল হক খান বলেছেন, সোনার বাংলা তৈরি করতে সোনার মানুষ একান্ত প্রয়োজন। প্রকৃত শিক্ষাই পারে সোনার মানুষ তথা সুনাগরিক গড়তে। প্রতিমন্ত্রী বলেন, প্রধানমন্ত্রী শেখ হাসিনার সরকার শিক্ষার ব্যাপক বিস্তার, শিক্ষার গুণগত মান বৃদ্ধি এবং উন্নত শিক্ষা অবকাঠামো তৈরি করে দক্ষ ও  উপযুক্ত মানবসম্পদ তৈরি করে যাচ্ছে।

আজ ইসলামপুর উপজেলার সিরাজাবাদ উচ্চ বিদ্যালয়ের নবনির্মিত চারতলা ভবনের উদ্বোধন অনুষ্ঠানে প্রধান অতিথির বক্তৃতায় প্রতিমন্ত্রী এসব কথা বলেন। 


প্রতিমন্ত্রী বলেন, প্রধানমন্ত্রী শেখ হাসিনার নেতৃত্বাধীন সরকার  অন্যান্য সেক্টরের ন্যায় শিক্ষা সেক্টরে বিরাট পরিবর্তন সাধন করেছে। বিশেষ করে শিক্ষা অবকাঠামোর  ব্যাপক উন্নয়ন ঘটিয়ে উন্নত ও যুগোপযোগী শিক্ষার সুযোগ তৈরি করেছে। মন্ত্রী বলেন, উন্নত শিক্ষা অবকাঠামোর সুবিধা কাজে লাগিয়ে শিক্ষক, শিক্ষার্থী, অভিভাবক ও শিক্ষা অনুরাগীদের প্রকৃত শিক্ষা প্রদানে নিবেদিত হয়ে কাজ করতে হবে। 


ফরিদুল হক খান বলেন, গত ১২ বছরে ইসলাম পুর উপজেলায় অভাবনীয় উন্নয়ন কাজ সম্পন্ন হয়েছে। অবশিষ্ট উন্নয়ন কার্যক্রম বিশেষ করে স্কুল-কলেজ, হাসপাতাল, ঈদগাহ, কবরস্থান রাস্তাঘাট নির্মাণে সংশ্লিষ্ট এলাকার  জনগণকে ত্যাগ স্বীকার করতে হবে, প্রয়োজনে জায়গা-জমি ছেড়ে দিয়ে দিয়ে  প্রধানমন্ত্রীর নেতৃত্বে দেশের উন্নয়ন অগ্রযাত্রায় অংশ গ্রহণ করতে হবে। তিনি  মুক্তিযুদ্ধের অসংখ্য স্মৃতিবিজড়িত ইসলামপুর উপজেলার পলবান্ধায় মুক্তিযুদ্ধ স্মৃতি যাদুঘর নির্মাণ, ইউনানি ও আয়ুর্বেদিক স্কুল- কলেজ এবং হাসপাতাল প্রতিষ্ঠা, যমুনা নদীতে নৌবন্দর, আঞ্চলিক মহাসড়ক এর সাথে নৌ বন্দরকে যুক্ত করে গুঠাইল- ইসলামপুর ৩০ ফুট প্রশস্ত সড়ক নির্মাণের প্রস্তুতির কথা তুলে ধরেন। তিনি বলেন, এসব উন্নয়ন সম্পন্ন করা গেলে যমুনার চরাঞ্চল সহ আশপাশের এলাকার মানুষের জীবনমানে ব্যাপক উন্নতি সাধিত হবে। এসব  উন্নয়ন কাজ বাস্তবায়নে এলাকার জনপ্রতিনিধি এবং প্রশাসনকে  সর্বাত্মক সহযোগিতার জন্য জনগণের প্রতি অনুরোধ জানান।

এর আগে ধর্ম প্রতিমন্ত্রী মোঃ ফরিদুল হক খান জাতীয় মৎস্য সপ্তাহ-২০২১ উপলক্ষে ইসলামপুর উপজেলা পরিষদ পুকুরে মাছের পোনা অবমুক্ত করেন। 

#

আনোয়ার/সাহেলা/সঞ্জীব/জয়নুল/২০২১/২২০০ঘণ্টা 

তথ্যবিবরণী                                                                                                               নম্বর : ৪১৫৪
প্রজনন স্বাস্থ্যসেবা নারীর অধিকার
                -- মহিলা ও শিশু বিষয়ক প্রতিমন্ত্রী
ঢাকা, ১৪ ভাদ্র (২৯ আগস্ট) :


মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা বলেছেন, নারী অধিকার মানবাধিকার। যৌন ও প্রজনন স্বাস্থ্য সেবার অধিকার, নারীর অধিকার। একজন নারীর কখন বিয়ে হবে, কার সাথে বিয়ে হবে, কখন সন্তান হবে, কতজন সন্তান হবে, পরিবার পরিকল্পনা পদ্ধতি ব্যবহার এবং নিরাপদ মাতৃত্ব এগুলো নারীর সাধারণ অধিকার’। 


প্রতিমন্ত্রী আজ বাংলাদেশ সচিবালয় থেকে অনলাইনে ঢাকা বিশ্ববিদ্যালয়ের পপুলেশন সায়েন্স বিভাগ ও নেদারল্যান্ডের এসএনভি অর্গানাইজেশনের যৌথ উদ্যোগে ‘যৌন ও প্রজনন স্বাস্থ্য এবং অধিকার (এসআরএইচআর) এর তৃতীয় জাতীয় সম্মেলন’-এর দ্বিতীয় দিনে প্রধান অতিথির বক্তব্যে এসব কথা বলেন।

প্রতিমন্ত্রী ইন্দিরা বলেন, এডভোকেসি ও বিসিসি কর্মসূচির মাধ্যমে সচেতনতা সৃষ্টি করে দৃষ্টিভঙ্গির পরিবর্তন করতে হবে। প্রজনন স্বাস্থ্য বিষয়ে সচেতনতা সৃষ্টি ও জেন্ডার বেজড ভায়োলেন্স প্রতিরোধে সরকারের সাথে জনপ্রতিনিধি, কমিউনিটি লিডার ও এনজিওদেরও রয়েছে গুরুত্বপূর্ণ ভূমিকা। মহিলা ও শিশু বিষয়ক মন্ত্রণালয়ের উদ্যোগে সারা দেশে ৮ হাজার কিশোর-কিশোরী ক্লাব স্থাপন করা হয়েছে। এসব ক্লাবের মাধ্যমে কিশোর-কিশোরীদের যৌন ও প্রজনন স্বাস্থ্য এবং নারীর প্রতি সহিংসতা প্রতিরোধে সচেতন করা হচ্ছে। 


প্রতিমন্ত্রী আরো বলেন, গার্মেন্টস কর্মরত নারীদের যৌন ও প্রজনন স্বাস্থ্য সেবা অধিকার এবং পারসোনাল হাইজিন বিষয়ে সচেতন করা অত্যন্ত জরুরি। মহিলা ও শিশু বিষয়ক মন্ত্রণালয় গার্মেন্টসে কর্মরত নারীদের জন্য সাভারে কর্মজীবী নারী হোস্টেল ও শিশুদের জন্য ষোলটি ডে-কেয়ার সেন্টার পরিচালনা করছে। গার্মেন্টস সেক্টরে কর্মরত নারী  ও তাদের  শিশুর স্বাস্থ্য এবং পুষ্টির উন্নয়নে মাসে আটশত টাকা করে তিন বছর মেয়াদে কর্মজীবী মা ভাতা প্রদান করা হচ্ছে।
 
দুই দিনের জাতীয় সম্মেলনে যৌন ও প্রজনন স্বাস্থ্য, জেন্ডার বেজড ভায়োলেন্স ও গার্মেন্টস শ্রমিকদের কর্মপরিবেশ বিষয়ে চারটি সেশন অনুষ্ঠিত হয়। 

#

আলমগীর/সাহেলা/সঞ্জীব/জয়নুল/২০২১/২১৫৫ঘণ্টা
তথ্যবিবরণী                                                                                                   নম্বর :  ৪১৫৩
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ১৪ ভাদ্র (২৯ আগস্ট) :  

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২৭ হাজার ৯২১ জনের নমুনা পরীক্ষা করে ৩ হাজার ৯৪৮ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৪ লাখ ৯৩ হাজার ৫৩৭ জন। 

 


গত ২৪ ঘণ্টায় ৮৯ জন-সহ এ পর্যন্ত ২৬ হাজার ১৫ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৪ লাখ ১৫ হাজার ৬৯৭ জন।

 

#
ফেরদৌস/সাহেলা/সঞ্জীব/আব্বাস/২০২১/২১:১০ ঘণ্টা 
তথ্যবিবরণী                                                                                                                         নম্বর : ৪১৫২ 

জাতীয় চলচ্চিত্র পুরস্কার-২০২০ এর জন্য আবেদনপত্র আহ্বান

ঢাকা, ১৪ ভাদ্র (২৯ আগস্ট) :  


জাতীয় চলচ্চিত্র পুরস্কার-২০২০ সালের প্রতিযোগিতায় অংশগ্রহণে ইচ্ছুক সংশ্লিষ্ট প্রযোজকদের কাছ থেকে চলচ্চিত্র জমাদানের জন্য আবেদনপত্র আহ্বান করা হয়েছে।


পুরস্কারের ক্ষেত্রসমূহ: আজীবন সম্মাননা; শ্রেষ্ঠ চলচ্চিত্র; শ্রেষ্ঠ স্বল্পদৈর্ঘ্য চলচ্চিত্র; শ্রেষ্ঠ প্রামাণ্য চলচ্চিত্র; শ্রেষ্ঠ চলচ্চিত্র পরিচালক; শ্রেষ্ঠ অভিনেতা প্রধান চরিত্রে; শ্রেষ্ঠ অভিনেত্রী প্রধান চরিত্রে; শ্রেষ্ঠ অভিনেতা পার্শ্ব চরিত্রে; শ্রেষ্ঠ অভিনেত্রী পার্শ্ব চরিত্রে; শ্রেষ্ঠ অভিনেতা-অভিনেত্রী খল চরিত্রে; শ্রেষ্ঠ অভিনেতা-অভিনেত্রী কৌতুক চরিত্রে; শ্রেষ্ঠ শিশু শিল্পী; শিশু শিল্পী শাখায় বিশেষ পুরস্কার; শ্রেষ্ঠ সঙ্গীত পরিচালক; শ্রেষ্ঠ নৃত্য পরিচালক; শ্রেষ্ঠ গায়ক; শ্রেষ্ঠ গায়িকা; শ্রেষ্ঠ গীতিকার; শ্রেষ্ঠ সুরকার; শ্রেষ্ঠ কাহিনীকার; শ্রেষ্ঠ চিত্রনাট্যকার; শ্রেষ্ঠ সংলাপ রচয়িতা; শ্রেষ্ঠ সম্পাদক; শ্রেষ্ঠ শিল্প নির্দেশক; শ্রেষ্ঠ চিত্রগ্রাহক; শ্রেষ্ঠ শব্দগ্রাহক; শ্রেষ্ঠ পোশাক ও  সাজ-সজ্জা এবং শ্রেষ্ঠ মেক-আপম্যান।

আবেদনপত্রে নিম্নলিখিত শর্তাবলি অনুসরণ করতে হবে: 
· কেবল বাংলাদেশি নাগরিকগণ জাতীয় চলচ্চিত্র পুরস্কারের জন্য বিবেচিত হবেন;
· আজীবন সম্মাননা পুরস্কারের জন্য জীবিত ব্যক্তিদেরকে বিবেচনা করা হবে;
· যৌথ প্রযোজনায় নির্মিত চলচ্চিত্র পুরস্কারের জন্য বিবেচিত হবে। তবে যৌথ প্রযোজনা চলচ্চিত্রের বিদেশি শিল্পী এবং কলা-কুশলীগণ পুরস্কারের জন্য বিবেচিত হবেন না; 
· জাতীয় চলচ্চিত্র পুরস্কারের বিবেচনাযোগ্য চলচ্চিত্রকে অবশ্যই বাংলাদেশ ফিল্ম সেন্সর বোর্ডের সেন্সর সনদপত্র প্রাপ্ত এবং বিবেচ্য বছরে প্রেক্ষাগৃহে মুক্তিপ্রাপ্ত হতে হবে। স্বল্পদৈর্ঘ্য ও প্রামাণ্য চলচ্চিত্রের ক্ষেত্রে প্রেক্ষাগৃহে মুক্তির কোনো বাধ্যবাধকতা থাকবে না, তবে তা ২০২০ সালে সেন্সর সনদপত্র প্রাপ্ত হতে হবে;
· পুরস্কারযোগ্য প্রতিটি শাখায় গুণগত ও শৈল্পিক মানে শ্রেষ্ঠত্বের ভিত্তিতে পুরস্কারের জন্য বিবেচনা করা হবে;
· দেশীয় প্রেক্ষাপট, পরিচালকের মৌলিকত্ব ও সৃজনশীলতার স্বাক্ষর বহনকারী চলচ্চিত্র পুরস্কারের জন্য বিবেচিত হবে;
· জুরি বোর্ডের বিবেচনার জন্য প্রতিটি নৃত্যের জন্য পৃথকভাবে নৃত্য পরিচালকের নাম উল্লেখ করতে হবে। একইভাবে প্রতিটি গানের (পুরস্কার পাওয়ার সম্ভাবনা রয়েছে এমন) জন্য পৃথকভাবে গায়ক, গায়িকা, গীতিকার এবং সুরকারের নাম উল্লেখ করতে হবে;
· কাহিনীর ক্ষেত্রে দেশি বা বিদেশি লেখক-প্রকাশক এর অনুমতি (কপিরাইট) নিয়ে নির্মিত চলচ্চিত্র জাতীয় চলচ্চিত্র পুরস্কারের জন্য বিবেচিত হবে;
· বিদেশি চলচ্চিত্রের কপিরাইট নিয়ে নির্মিত চলচ্চিত্র এবং রিমেক (Remake) চলচ্চিত্রের কাহিনী জাতীয় চলচ্চিত্র পুরস্কারের জন্য বিবেচিত  হবে না; 
· জাতীয় চলচ্চিত্র পুরস্কারের জন্য অংশগ্রহণকারী কোনো চলচ্চিত্রে সেন্সরবিহীন কোনো দৃশ্য সংযোজন এবং সেন্সরকৃত কোনো অংশ বিয়োজন করা হয়েছে বলে প্রমাণিত হলে চলচ্চিত্রটি পুরস্কারের জন্য বিবেচিত হবে না;
· সংশ্লিষ্ট চলচ্চিত্রের প্রধান প্রধান দৃশ্য ও সংলাপ সংবলিত বিষয়বস্তুর ওপর ৫ মিনিটের (কম-বেশি) ১টি সিডি, ডিভিডি, পেনড্রাইভ জাতীয় চলচ্চিত্র পুরস্কারের জন্য জমাকৃত চলচ্চিত্রটির সাথে জমা দিতে হবে এবং
· সংশ্লিষ্ট চলচ্চিত্রের প্রযোজক কর্তৃক যে সকল শিল্পী ও কলাকুশলীদের পুরস্কারের জন্য মনোনয়ন দেওয়া হবে তাদের নাম চলচ্চিত্রের টাইটেলে উল্লেখ থাকতে হবে।
চলমান পাতা-২
পাতা-২


প্রতিযোগিতায় অংশগ্রহণে ইচ্ছুক প্রযোজকদেরকে নির্ধারিত ছকে আবেদন করতে হবে। আবেদনের ফরম ও ছক বিনামূল্যে বাংলাদেশ ফিল্ম সেন্সর বোর্ড কার্যালয় থেকে সংগ্রহ করা যাবে। আবেদনের ফরম সেন্সর বোর্ডের ওয়েবসাইট www.bfcb.gov.bd থেকে ডাউনলোড করেও ব্যবহার করা যাবে। প্রত্যেক আবেদনপত্রের সাথে সংশ্লিষ্ট চলচ্চিত্রের যথাযথ মানসম্পন্ন সিডি, ডিভিডি ও পেনড্রাইভ জমা দিতে হবে। কোনো সিডি, ডিভিডি ও পেনড্রাইভ মানসম্মত না হলে তা বিবেচনা না করার ক্ষমতা জুরি বোর্ড সংরক্ষণ করে। প্রতিটি চলচ্চিত্রের জন্য পৃথকভাবে আবেদনপত্র ও সিডি, ডিভিডি ও পেনড্রাইভ জমা দিতে হবে। পুরস্কারের জন্য প্রস্তাবিত শিল্পী, কলাকুশলী, ব্যক্তির জীবন বৃত্তান্ত (বাংলা), জাতীয় পরিচয়পত্রের সত্যায়িত ফটোকপি, পাসপোর্টের সত্যায়িত ফটোকপি (প্রযোজ্য ক্ষেত্রে), শিশুদের ক্ষেত্রে জন্মনিবন্ধন সনদপত্রের সত্যায়িত ফটোকপি আবেদনের সাথে অবশ্যই জমা দিতে হবে। যাদের অনুকূলে জীবন বৃত্তান্ত (বাংলা) ও জাতীয় পরিচয়পত্র, পাসপোর্ট, জন্মনিবন্ধন সনদপত্রের সত্যায়িত ফটোকপি জমা দেওয়া হবে না তাদের আবেদন জুরি বোর্ড কর্তৃক বিবেচিত হবে না। জাতীয় চলচ্চিত্র পুরস্কার-২০২০ এর জন্য চলচ্চিত্রের আবেদনপত্র ১৯ সেপ্টেম্বর ২০২১ তারিখ রোববার বিকেল ৫টা পর্যন্ত গ্রহণ করা হবে। জাতীয় চলচ্চিত্র পুরস্কার-২০২০ সম্পর্কিত যে কোনো বিষয়ে সংশ্লিষ্ট জুরি বোর্ডের সিদ্ধান্ত চূড়ান্ত বলে বিবেচিত হবে। 

অংশগ্রহণকারী প্রযোজকগণকে তাঁদের নিজ নিজ চলচ্চিত্রের একটি উন্নতমানের সিডি, ডিভিডি ও পেনড্রাইভ এবং নির্ধারিত ছকে প্রযোজক, পরিচালক এবং সংশ্লিষ্ট শিল্পী ও কলা-কুশলীদের নাম, ঠিকানা, টেলিফোন নম্বরসহ জীবন বৃত্তান্ত (বাংলায়), চলচ্চিত্রের কাহিনী সংক্ষেপ, গানের কথা ইত্যাদি প্রতিটির ১৫ (পনেরো) সেট ভাইস চেয়ারম্যান, বাংলাদেশ ফিল্ম সেন্সর বোর্ড ও সদস্য-সচিব, জুরি বোর্ড, জাতীয় চলচ্চিত্র পুরস্কার-২০২০, তথ্য ভবন (লেভেল ১৩ ও ১৪), ১১২ সার্কিট হাউজ রোড, রমনা, ঢাকা-১০০০ এই ঠিকানায় নির্ধারিত সময়ের মধ্যে পৌঁছাতে হবে।

#

জসীম/সাহেলা/সঞ্জীব/আব্বাস/২০২১/২১:৩০ ঘণ্টা
তথ্যবিবরণী                                                                                                                 নম্বর : ৪১৫১
বাঙালির স্বাধিকার অর্জনের লক্ষ্যে বঙ্গবন্ধু  ছাত্রলীগ প্রতিষ্ঠা করেছিলেন
                                                         -- যুব ও ক্রীড়া প্রতিমন্ত্রী
ঢাকা, ১৪ ভাদ্র (২৯ আগস্ট) :


যুব ও ক্রীড়া প্রতিমন্ত্রী মোঃ জাহিদ আহসান রাসেল বলেছেন, সামরিক শাসক জিয়াউর রহমান বাংলাদেশের ছাত্র রাজনীতিতে অস্ত্রের প্রবর্তন করেন। তিনি ছাত্রদের হাতে অস্ত্র তুলে দিয়ে এ দেশের সম্ভাবনাময় মেধাবী শিক্ষার্থীদের বিপথগামী করে তোলেন। সেখান থেকে বঙ্গবন্ধুকন্যা শেখ হাসিনা ১৯৯৬ সালে সরকার গঠনের পর ছাত্র রাজনীতিতে এক নবযুগের সূচনা করেন। তিনি অস্ত্র নয়, কলমের শক্তির প্রতি গুরুত্ব দিয়ে থাকেন সব সময়। 


প্রতিমন্ত্রী আজ বাংলাদেশ ছাত্রলীগ, ডুয়েট শাখা কর্তৃক জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী ও জাতীয় শোক দিবস ২০২১ উদ্যাপন উপলক্ষ্যে আয়োজিত এক ভার্চুয়াল আলোচনা সভা ও দোয়া মাহফিলে প্রধান অতিথির বক্তব্যে এসব কথা বলেন।

প্রতিমন্ত্রী বলেন, বাংলা ও বাঙালির স্বাধীনতা-স্বাধিকার অর্জনের লক্ষ্যে ১৯৪৮ সালের ৪ জানুয়ারি জাতির পিতা বঙ্গবন্ধু শেখ মুজিবুর রহমান বাংলাদেশ ছাত্রলীগ প্রতিষ্ঠা করেছিলেন। ছাত্রলীগের ইতিহাস হচ্ছে জাতির ভাষার অধিকার প্রতিষ্ঠা, মুক্তির স্বপ্ন বাস্তবায়ন, স্বাধীনতার লাল সূর্য ছিনিয়ে আনা, গণতন্ত্র প্রগতির সংগ্রামকে বাস্তবে রূপদানের ইতিহাস। প্রতিষ্ঠার পর থেকেই প্রতিটি গণতান্ত্রিক ও প্রগতিশীল সংগ্রামে ছাত্রলীগ নেতৃত্ব দিয়েছে এবং চরম আত্মত্যাগের মাধ্যমে বিজয় ছিনিয়ে এনেছে। সংগঠনটির এ দীর্ঘ পথচলায় রয়েছে দেশ ও জাতির জন্য গৌরবময় অসংখ্য অর্জন। সমৃদ্ধ সেসব অর্জন জাতিকে দিয়েছে নতুন পথের ঠিকানা। স্বাধীনতা শব্দটি আমাদের যেভাবে হলো, সে শব্দ প্রাপ্তিতে সংগঠনটির অবদান ইতিহাসের পাতায় স্বমহিমায়  উজ্জ্বল হয়ে আছে। তিনি বলেন, বায়ান্নর ভাষা আন্দোলন হতে ১৯৭১ এর মহান মুক্তিযুদ্ধ পর্যন্ত প্রতিটি আন্দোলন সংগ্রামে বঙ্গবন্ধুর নেতৃত্বে বাংলাদেশ ছাত্রলীগ ঝাঁপিয়ে পড়েছে। স্বাধীনতা পরবর্তী সময়েও সামরিক শাসনের অবসান ঘটিয়ে গণতন্ত্রের উত্তরণসহ প্রতিটি আন্দোলন-সংগ্রামে ছাত্রলীগের অসামান্য অবদান দেশের ইতিহাসে স্বর্ণাক্ষরে লেখা থাকবে।

বঙ্গবন্ধু ও বাংলাদেশ একই সুতোয় গাঁথা উল্লেখ করে জাহিদ আহসান রাসেল বলেন, জেল-জুলুম আর অত্যাচার-নির্যাতনে বঙ্গবন্ধুর জীবন ছিল জর্জরিত। তার যৌবনের ১৩টি বছর কেটেছে পাকিস্তান কারাগারে। ১৯৬৯ সালে ২১ দফা আন্দোলনের ভিত্তিতে গণঅভ্যুত্থানের মাধ্যমে ২২ ফেব্রæয়ারি পাকিস্তান জেল থেকে মুক্তি পান শেখ মুজিবুর রহমান। ২৩ ফেব্রæয়ারি তৎকালীন ছাত্রলীগের সভাপতি তোফায়েল আহমেদ জাতির পক্ষ থেকে  কৃতজ্ঞতাস্বরূপ শেখ মুজিবুর রহমানকে বঙ্গবন্ধু উপাধিতে ভূষিত করেন। বঙ্গবন্ধুর জীবনকর্মের সঙ্গে তাই ছাত্রলীগ ওতপ্রোতভাবে জড়িত। 


প্রতিমন্ত্রী এসময় বাংলাদেশ ছাত্রলীগের সকল নেতাকর্মীকে বঙ্গবন্ধুর আদর্শকে হৃদয়ে ধারণ করে দেশ ও মানুষের সেবায় নিজেদের আত্মনিয়োগ করার উদাত্ত আহŸান জানান। 

#

আরিফ/সাহেলা/সঞ্জীব/জয়নুল/২০২১/২১১০ঘণ্টা 

তথ্যবিবরণী                                                                                                                নম্বর : ৪১৫০
মুক্তিযুদ্ধ বিষয়ক মন্ত্রীর সঙ্গে ঢাকায় নিযুক্ত ভারতের হাইকমিশনারের সাক্ষাৎ
ঢাকা, ১৪ ভাদ্র (২৯ আগস্ট) :


মুক্তিযুদ্ধ বিষয়ক মন্ত্রী আ ক ম মোজাম্মেল হকের সঙ্গে সাক্ষাৎ করেছেন ঢাকায় নিযুক্ত ভারতের হাইকমিশনার বিক্রম কুমার দোরাইস্বামী। 


আজ মুক্তিযুদ্ধ বিষয়ক মন্ত্রণালয়ে মন্ত্রীর দপ্তরে এ সাক্ষাৎ অনুষ্ঠিত হয়। এ সময়  মন্ত্রণালয়ের সচিব খাজা মিয়াসহ সংশ্লিষ্ট অন্যরা  উপস্থিত ছিলেন।

সাক্ষাতে বাংলাদেশের সঙ্গে ভারতের সৌহার্দ্যপূর্ণ সম্পর্ক, বাংলাদেশের মুক্তিযুদ্ধ এবং দ্বিপাক্ষিক বিভিন্ন বিষয় নিয়ে আলোচনা হয়। এ সময় মন্ত্রণালয়ের পক্ষ  হতে মহান মুক্তিযুদ্ধের সময় গঠিত মুজিবনগর  সরকারের স্মৃতিবিজড়িত  কলকাতার  থিয়েটার রোডের ৮ নম্বর বাড়ি বাংলাদেশের নিকট  হস্তান্তরের  অনুরোধ জানানো হয়। এছাড়া বীর মুক্তিযোদ্ধার সন্তানদের বৃত্তি, বীর মুক্তিযোদ্ধাদের চিকিৎসা, মুজিবনগরে স্বাধীনতা সড়ক নির্মাণ বিষয়ে ফলপ্রসূ আলোচনা হয়।

মন্ত্রী এ সময়   মহান মুক্তিযুদ্ধে ভারতীয় সরকার এবং জনগণের সহায়তার কথা কৃতজ্ঞচিত্তে স্মরণ করেন। মহান মুক্তিযুদ্ধে জীবনদানকারী  ভারতের মিত্রবাহিনীর কিছু সদস্যকে বাংলাদেশ সরকার সম্মাননা দিয়েছে  উল্লেখ করে মন্ত্রী  বাকি সদস্যদের সম্মাননা দেয়ার সময় ঠিক করতে হাইকমিশনারকে অনুরোধ করেন। 


ভারতের হাইকমিশনার বলেন, বাংলাদেশ-ভারত সম্পর্ক পরীক্ষিত। মিত্রবাহিনীর সদস্যদের সম্মাননা প্রদান বাংলাদেশ-ভারত বন্ধুত্বকে আরো সুদৃঢ় করবে। আগামী ৬ ডিসেম্বর (ভারত কর্তৃক বাংলাদেশকে স্বীকৃতি প্রদান  দিবসে) মুক্তিযুদ্ধে আত্মদানকারী ভারতের মিত্রবাহিনীর সদস্যদের সম্মাননা দেয়া যেতে পারে বলে উল্লেখ করেন।

ভারতের হাইকমিশনার এসময়  প্রধানমন্ত্রী শেখ হাসিনার নেতৃত্বে  বাংলাদেশের অভূতপূর্ব উন্নয়নের ভূয়সী প্রশংসা করেন। বাংলাদেশের পাশাপাশি ভারতীয় জনগণও বঙ্গবন্ধুকে গভীর শ্রদ্ধা করে বলে তিনি উল্লেখ করেন।

মন্ত্রী এ সময় ভারতের হাইকমিশনারকে ÔSecret Documents of Intelligence Branch on Father of The Nation Bangabandhu Sheikh Mujibur RahmanÕ গ্রন্থটি উপহার দেন। 

#

মারুফ/সাহেলা/সঞ্জীব/জয়নুল/২০২১/২০৪০ঘণ্টা 

তথ্যবিবরণী                                                                                                                 নম্বর : ৪১৪৯
প্রকল্পসমূহের কাজের অগ্রগতি পুঙ্খানুপুঙ্খভাবে বাস্তবায়ন করতে হবে
                                                                        -- শিল্পমন্ত্রী
ঢাকা, ১৪ ভাদ্র (২৯ আগস্ট) :

          শিল্পমন্ত্রী নূরুল মজিদ মাহমুদ হুমায়ূন বলেন, প্রকল্পসমূহের কাজের অগ্রগতি যথাসময়ে পুঙ্খানুপুঙ্খভাবে বাস্তবায়ন করতে হবে।  চলমান প্রকল্পের কাজ যাতে কোন রকম ব্যত্যয় না ঘটে, সেজন্য প্রকল্প পরিচালকদের মাঠ পর্যায়ে তদারকি করতে হবে। কোন  ত্রুটি মেনে নেওয়া হবে না, দূর্নীতির সাথে সম্পৃক্তদের জিরো টলারেন্সের আওতায় এনে সরকারি নির্দেশনা মেনে শাস্তিমূলক ব্যবস্থা নিতে হবে, তাহলে দূর্নীতি কমে আসবে। 


শিল্প মন্ত্রণালয়ের সম্মেলন কক্ষে ২০২১-২২ অর্থ বছরের এডিপিভুক্ত উন্নয়ন প্রকল্পসমূহের জুলাই, ২০২১ পর্যন্ত বাস্তবায়ন অগ্রগতি পর্যালোচনা সভা শিল্প মন্ত্রণালয়ের সচিব মহোদয়ের সভাপতিত্বে অনুষ্ঠিত হয়। সভায় বিশেষ অতিথি হিসেবে ভার্চুয়ালি উপস্থিত ছিলেন শিল্প প্রতিমন্ত্রী কামাল আহমেদ মজুমদার, মন্ত্রণালয়ের আওতাধীন বিভিন্ন সংস্থা ও করপোরেশনরে প্রধানগণ। এছাড়াও বিভিন্ন প্রকল্পের পরিচালকগণ ভার্চুয়াল মাধ্যমে সংযুক্ত ছিলেন।
           সভায় জানানো হয়, ২০২০-২১ অর্থবছরে শিল্প মন্ত্রণালয়ের বার্ষিক উন্নয়ন কর্মসূচিতে মোট ৪৮টি উন্নয়ন প্রকল্প রয়েছে। এর মধ্যে ৩২টি প্রকল্পের কাজ শেষ হয়েছে। জাতীয়ভাবে প্রকল্প কাজের অগ্রগতি শতকরা ৮২ দশমিক ৭১ ভাগ। ২৯তম অবস্থানে শিল্প মন্ত্রণালয়।
           শিল্পমন্ত্রী বলেন, নতুন নতুন শিল্প কারখানা গড়ে তোলার উদ্যোগ নিতে হবে এবং লাভজনক স্থানে নিয়ে যেতে হবে। সেজন্য টাকার কোন ঘাটতি হবে না।
           বিশেষ অতিথির বক্তব্যে শিল্প প্রতিমন্ত্রী কামাল আহমেদ মজুমদার বলেন, যে সমস্ত প্রকল্পের কাজ সমাপ্ত হয়েছে, সেসব প্রকল্প প্রধানমন্ত্রী কর্তৃক উদ্বোধন করা যায় কি না, তার ব্যবস্থা নিতে হবে। তিনি বলেন, শিল্প কারখানার আধুনিকায়নের দিকে নজর দিতে হবে। স্টিল করপোরেশন, ভেহিক্যাল ও গ্লাস ফ্যাক্টরির পাশাপাশি শিল্প মন্ত্রণালয়ের অনেক পরিত্যাক্ত জায়গায় অক্সিজেন প্লান্ট এবং ভ্যাকসিন উৎপাদন করার উদ্যোগ নিতে হবে। সুগার মিলের সাড়ে আট হাজার কোটি টাকার ঋণ মওকুফের ব্যবস্থা এবং শ্রমিক সংখ্যা বৃদ্ধি করে চিনি উৎপাদনের ব্যবস্থা নিতে হবে। তিনি আরো বলেন, নতুন করে দেশের বিরুদ্ধে আজ ষড়যন্ত্র শুরু হয়েছে, এ ষড়যন্ত্র শিল্প কারখানায় যেন ছড়িয়ে না পড়ে সেদিকে নজর রাখতে হবে।
           শিল্প সচিব জাকিয়া সুলতানা বলেন, প্রকল্প বাস্তবায়নে কাজের মান ও আর্থিক বিষয়ে কোন প্রকার অনিয়ম মেনে নেয়া হবে না।
#

রফিকুল/সাহেলা/সঞ্জীব/জয়নুল/২০২১/২০২০ঘণ্টা  

তথ্যবিবরণী                                                                                                   নম্বর : ৪১৪৮ 

আশ্রয়ণ প্রকল্পে গৃহহীনদের স্বপ্ন পূরণ করছে সরকার

                                 ---প্রতিমন্ত্রী জাহিদ ফারুক

বরিশাল, ১৪ ভাদ্র (২৯ আগস্ট) :  


পানিসম্পদ প্রতিমন্ত্রী কর্নেল (অব.) জাহিদ ফারুক বলেছেন, দশবছর আগেও কখনো ভেবেছেন যে আপনাদের দুই শতাংশ জমি হবে, বাড়ি হবে । আমরাও কিন্তু ভাবিনি, অথচ বাস্তবে আমরা এখন চোখের সামনে দেখতে পাচ্ছি। অবৈধভাবে দখল করা খাসজমি উদ্ধার করে প্রধানমন্ত্রী আশ্রয়ণ প্রকল্প বাস্তবায়ন করছেন। এই প্রকল্পে গৃহহীন জনগণের স্বপ্ন পূরণ করছে সরকার।

বরিশাল সদরের গিলাতলী আশ্রয়ণ প্রকল্পের উপকারভোগীদের মাঝে মুজিববর্ষ উপলক্ষে পানিসম্পদ প্রতিমন্ত্রী তার ব্যক্তিগত তহবিল থেকে সেলাই মেশিন বিতরণ অনুষ্ঠানে প্রধান অতিথির বক্তব্যে এসব কথা বলেন।


স্বাবলম্বী হবার আহ্বান জানিয়ে প্রতিমন্ত্রী বলেন, মাথা গোঁজার ঠাঁইয়ের পর এখন স্বাবলম্বী হতে হবে, আপনাদের নিজেদের চেষ্টা করতে হবে। আপনারা চেষ্টা না করলে সরকারের পক্ষে এতো লোককে কাজ বা চাকরি দেয়া সম্ভব না। নিজেরা পরিশ্রম করে নিজেদের পায়ে দাঁড়ানোর চেষ্টা করুন।


জেলা প্রশাসক জসীম উদ্দীন হায়দারের সভাপতিত্বে এ অনুষ্ঠানে প্রতিমন্ত্রী জাহিদ ফারুক আরো বলেন, সমৃদ্ধিশালী দেশের লক্ষ্যে পৌঁছাতে সকলের সহযোগিতা প্রয়োজন। সকলেই যার যার অবস্থানে থেকে যদি অর্থনৈতিক উন্নয়নের কথা চিন্তা করেন, কাজ করেন তাহলেই কিন্তু  প্রধানমন্ত্রীর পক্ষে লক্ষ্যে পৌঁছানো সম্ভব হবে।


উল্লেখ্য, এর আগে মুজিব বর্ষ উপলক্ষে আশ্রয়ণ প্রকল্প-২ এর আওতায় ‘আশ্রয়ণের অধিকার-শেখ হাসিনার উপহার’ হিসেবে বরিশাল সদর উপজেলার চরমোনাই ইউনিয়নের গিলাতলী গ্রামে মুজিব বর্ষে আশ্রয়ণ-২ প্রকল্পের গৃহনির্মাণ কাজ পরিদর্শন করেন।


এসময় উপস্থিত ছিলেন বরিশাল জেলা আওয়ামী লীগের সহ-সভাপতি বীর মুক্তিযোদ্ধা সৈয়দ আনিসুল রহমান, উপজেলা নির্বাহী অফিসার বরিশাল সদর মোঃ মুনিবুর রহমান, বরিশাল মহানগর যুবলীগের যুগ্ম আহবায়ক মাহমুদুল হক খান মামুনসহ সামাজিক ও রাজনৈতিক নেতাকর্মীরা।

#

আসিফ/সাহেলা/সঞ্জীব/আব্বাস/২০২১/২০:৩৫ ঘণ্টা  

তথ্যবিবরণী                                                                                                              নম্বর : ৪১৪৭
প্রতিটি গ্রামে শহরের সুবিধা নিশ্চিত করা হবে
                                -- জনপ্রশাসন প্রতিমন্ত্রী
মেহেরপুর, ১৪ ভাদ্র (২৯ আগস্ট) :


জনপ্রশাসন প্রতিমন্ত্রী ফরহাদ হোসেন বলেছেন, আওয়ামী লীগ নেতৃত্বাধীন সরকার গ্রামাঞ্চলের মানুষদের স্বাচ্ছন্দ্য জীবনব্যবস্থা নিশ্চিত করার লক্ষ্যে কাজ করে যাচ্ছে। এজন্য প্রতিটি গ্রামে শহরের সুবিধা নিশ্চিত করা হবে।

আজ মেহেরপুরে জাতীয় মৎস্য সপ্তাহ-২০২১ এবং সামাজিক বনায়ন কর্মসূচির উদ্বোধন অনুষ্ঠানে প্রধান অতিথি হিসাবে বক্তব্য প্রদানকালে প্রতিমন্ত্রী এ কথা বলেন।

প্রতিমন্ত্রী বলেন, আমাদের লক্ষ্য গ্রামাঞ্চলে শহরাঞ্চলের মতো উন্নত সুযোগ-সুবিধা নিশ্চিত করা। এলক্ষ্যে গ্রামাঞ্চলে উন্নত লেখাপড়ার জন্য আইসিটি ল্যাব নির্মাণ, পর্যাপ্ত শিক্ষক নিয়োগ, আধুনিক অবকাঠামো নির্মাণ করা হয়েছে। এছাড়া রাস্তাঘাটের উন্নয়নসহ শতভাগ বিদ্যুৎ সুবিধা নিশ্চিতের লক্ষ্যে সরকার কাজ করছে। স্বাধীনতার স্বপক্ষের শক্তি ক্ষমতায় রয়েছে বলেই এই অভূতপূর্ব উন্নয়ন সম্ভব হচ্ছে।

 মেহেরপুরের জেলা প্রশাসক ড. মুনসুর আলম খানের সভাপতিত্বে অনুষ্ঠানে অতিরিক্ত পুলিশ সুপার মোঃ জামিউর রহমান বিশেষ অতিথি হিসাবে বক্তব্য রাখেন।
#
শিবলী/সাহেলা/সঞ্জীব/জয়নুল/২০২১/২০০০ঘণ্টা 

তথ্যবিবরণী                                                                                                                                 নম্বর : ৪১৪৬ 
স্বাধীনতাবিরোধীদের প্রশ্রয়দাতারা রাজনীতি করার অধিকার রাখে না

                                                                    ----তথ্যমন্ত্রী
ঢাকা, ১৪ ভাদ্র (২৯ আগস্ট) :  

‘যে অপশক্তি স্বাধীনতাবিরোধীদের আশ্রয়-প্রশ্রয় দেয় এবং স্বাধীনতার ইতিহাস বিকৃত করে, সেই বিএনপি-জামাতচক্র এই দেশে রাজনীতি করার অধিকার রাখে না, এর একটি ফয়সালা হওয়া প্রয়োজন’, বলেছেন তথ্যমন্ত্রী ড. হাছান মাহ্‌মুদ।


আজ রাজধানীতে জাতীয় প্রেসক্লাবে তফাজ্জল হোসেন মানিক মিয়া হলে জাতীয় শোক দিবস উপলক্ষ্যে বাংলাদেশ মুক্তিযোদ্ধা সংসদ আয়োজিত আলোচনা সভায় প্রধান অতিথির বক্তৃতায় মন্ত্রী একথা বলেন। এসময় মুক্তিযোদ্ধাদের উদ্দেশ্যে মন্ত্রী বলেন, ‘আপনাদের জীবনের স্বর্ণালী সময়ে বঙ্গবন্ধুর আহ্বানে অস্ত্র হাতে জীবনকে হাতের মুঠোয় নিয়ে যুদ্ধে গিয়েছিলেন দেশমাতৃকাকে মুক্ত করার জন্য, এজন্য আপনাদেরকে গভীর শ্রদ্ধা জানাই।’


বীর মুক্তিযোদ্ধা মোহাম্মদ আব্দুল হাইয়ের সভাপতিত্বে সভায় দুর্যোগ ব্যবস্থাপনা ও ত্রাণ মন্ত্রণালয় সম্পর্কিত সংসদীয় স্থায়ী কমিটির সভাপতি ক্যাপ্টেন (অবঃ) এ বি তাজুল ইসলাম প্রধান আলোচক হিসেবে এবং মুক্তিযোদ্ধা  সংসদের সাবেক মহাসচিব বীর মুক্তিযোদ্ধা সফিকুল বাহার মজুমদার টিপুসহ বীর মুক্তিযোদ্ধা আলহাজ্ব শরীফ উদ্দিন, বীর মুক্তিযোদ্ধা আনোয়ার হোসেন পাহাড়ী, আওয়ামী লীগ নেতা এম এ করিম প্রমুখ বক্তব্য রাখেন।


বিএনপি মহাসচিবের বক্তব্য ‘জিয়ার লাশ নিয়ে কথা বলে ধর্মীয় অনুভূতিতে আঘাত দেয়া হচ্ছে’ এর জবাবে আওয়ামী লীগের যুগ্ম সাধারণ সম্পাদক হাছান মাহ্‌মুদ বলেন, ‘জনগণ মনে করে এবং দলিল বলে আপনারাই প্রতারণাটা করেছেন। আমাদের বীরশ্রেষ্ঠ রুহুল আমিনের মেয়ের জামাই রাঙ্গুনিয়ার তৎকালীন চেয়ারম্যান জহির এবং বর্তমান চেয়ারম্যান কুতুব উদ্দিন দু’জনই চট্টগ্রামের রাঙ্গুনিয়াতে জিয়াউর রহমানের কথিত লাশ দাফনের প্রত্যক্ষদর্শী। তারাও বলেছেন যে তারা কোনো লাশ দেখেননি।’ 


‘১৯৭১ সালের ২৬ মার্চের প্রথম প্রহরে বঙ্গবন্ধু স্বাধীনতা ঘোষণা করার পর এটি সমগ্র বাংলাদেশে প্রচার করা হয় এবং চট্টগ্রামে তৎকালীন স্থানীয় আওয়ামী লীগের সাধারণ সম্পাদক এম এ হান্নান ২৬ মার্চ স্বাধীনতার ঘোষণা বেতারে বারবার প্রচার করতে থাকেন’ উল্লেখ করে ড. হাছান বলেন, ‘চট্টগ্রাম জেলা আওয়ামী লীগ অফিসের কর্মচারি নূরুল হক ২৬ মার্চ গোলাগুলির মধ্যে সারাদিন চট্টগ্রাম শহরে জীবন বাজি রেখে রিক্সায় করে স্বাধীনতার ঘোষণা মাইকিং করেন। ২৭ মার্চ জিয়াউর রহমানকে ধরে এনে ঘোষণা পাঠ করতে দেয়া হলে প্রথমে ভুল করেন ও পরে শুদ্ধভাবে বঙ্গবন্ধুর নামে ঘোষণাটি পাঠ করেন।’ 


মন্ত্রী বলেন, ‘দুঃখজনক হলেও সত্য স্বাধীনতার ৫০ বছর অতিক্রান্ত হওয়ার পরও বঙ্গবন্ধুকে খাটো করার অপচেষ্টা চালানো হয় এবং স্বাধীনতার খলনায়কদেরকে নায়ক বানানোর চেষ্টা করা হয়। আপনারা কেউ জিয়া কিংবা অন্য কারো আহ্বানে মুক্তিযুদ্ধে যান নাই, সবাই মুক্তিযুদ্ধে গিয়েছেন বঙ্গবন্ধুর আহ্বানে। জিয়াউর রহমান নামে একজন মানুষ আছে সেটি কেউ জানতোই না।’


এ বি তাজুল ইসলাম বলেন, জাতির পিতা বঙ্গবন্ধু শেখ মুজিবুর রহমানকে হত্যার পেছনের ষড়যন্ত্রকারীদের বিচারের মাধ্যমে দেশে ন্যায় প্রতিষ্ঠার কাজকে পূর্ণাঙ্গ করা সম্ভব হবে।


এর আগে তথ্য ও সম্প্রচার মন্ত্রী ড. হাছান মাহ্‌মুদ তার সরকারি বাসভবন থেকে অনলাইনে নিজ নির্বাচনি এলাকা রাঙ্গুনিয়ার স্বাস্থ্য কমপ্লেক্সে হাই ফ্লো অক্সিজেন সিস্টেম, মৎস্য সপ্তাহ উপলক্ষ্যে মাছের পোনা অবমুক্তি  এবং পল্লী উন্নয়ন কর্মসুচির আওতায় ঋণ বিতরণ কার্যক্রম  উদ্বোধন করেন। এসময় তিনি বলেন, প্রধানমন্ত্রী শেখ হাসিনার দূরদর্শী নেতৃত্বের কারণেই আজ গ্রাম ও শহরের মধ্যে পার্থক্য ঘুচে গেছে।


রাঙ্গুনিয়া উপজেলা নির্বাহী কর্মকর্তা ইফতেখার ইউনুসের সভাপতিত্বে উপজেলা চেয়ারম্যান স্বজন কুমার তালুকদার, উপজেলা স্বাস্থ্য কর্মকর্তা ডা: দেব প্রসাদ, রাঙ্গুনিয়ার স্বাস্থ্য কমপ্লেক্সে হাই ফ্লো অক্সিজেন সিস্টেম দানকারী তথ্যমন্ত্রীর পারিবারিক দাতব্য সংস্থা এনএনকে ফাউন্ডেশনের পরিচালক খালেদ মাহমুদ অনুষ্ঠানে বক্তব্য রাখেন।

#

জলে-স্থলে-অন্তরীক্ষে বাংলাদেশের ভিত গড়েছেন বঙ্গবন্ধু

                                                       ---তথ্যমন্ত্রী
ঢাকা, ১৪ ভাদ্র (২৯ আগস্ট) :  


তথ্য ও সম্প্রচার মন্ত্রী ড. হাছান মাহ্‌মুদ বলেছেন, বাঙালিদের জন্য স্বাধীন রাষ্ট্র গঠনের পাশাপাশি বঙ্গবন্ধু শেখ মুজিবুর রহমান জলে-স্থলে-অন্তরীক্ষে বাংলাদেশের ভিত রচনা করে গেছেন। সেই ভিতের ওপর দাঁড়িয়েই আমরা আজ ছিটমহল সমাধান করেছি, সমুদ্রে জয় করেছি আরেক বাংলাদেশ এবং আমাদের স্যাটেলাইট পৃথিবীর কক্ষপথ প্রদক্ষিণ করছে। 


আজ জাতীয় শোক দিবস উপলক্ষে ই-কমার্স এসোসিয়েশন অভ বাংলাদেশ-ই-ক্যাব আয়োজিত ‘বঙ্গবন্ধু, বাংলাদেশ, তারুণ্য ও তথ্যপ্রযুক্তি’ শীর্ষক অনলাইন আলোচনা সভায় প্রধান অতিথির বক্তৃতায় মন্ত্রী একথা বলেন। ই-ক্যাব সভাপতি শমী কায়সারের সভাপতিত্বে ও সাধারণ সম্পাদক মোঃ আব্দুল ওয়াহেদ তমালের সঞ্চালনায় তথ্য ও যোগাযোগ প্রযুক্তি প্রতিমন্ত্রী জুনাইদ আহ্‌মেদ পলক বিশেষ অতিথি হিসেবে, সংসদ সদস্য নাহিম রাজ্জাক আমন্ত্রিত অতিথি হিসেবে, শিক্ষাবিদ অধ্যাপক ড. মুহাম্মদ জাফর ইকবাল প্রধান আলোচক হিসেবে এবং এফবিসিসিআই পরিচালক সেরনিয়াবাত মঈন উদ্দিন আব্দুল্লাহ আলোচক হিসেবে সভায় বক্তব্য রাখেন। 


আওয়ামী লীগের যুগ্ম সাধারণ সম্পাদক মন্ত্রী ড. হাছান মাহ্‌মুদ বলেন, জাতির পিতা বঙ্গবন্ধুর বিজ্ঞান ও প্রযুক্তি ভাবনার পরিচয় মেলে বেতবুনিয়ায় ভূ-উপগ্রহ কেন্দ্র স্থাপন, বাংলাদেশকে জাতিসংঘের সমুদ্রসীমা সম্পর্কিত কমিটি আনক্লজ এর সদস্য হিসেবে অন্তর্ভুক্তি, এই ভূখন্ডের তেল ও গ্যাস ক্ষেত্রগুলোর মালিকানা দেশের অধিকারে নিয়ে আসার মধ্য দিয়ে। সেকারণেই জলে স্থলে অন্তরীক্ষে আজ বাংলাদেশের বিজয় কেতন উড়ছে। 


১৯৭৫ সালের ১৫ আগস্টের নির্মম হত্যাকাণ্ডকে প্রাসাদ ষড়যন্ত্র হিসেবে বর্ণনা করে ড. হাছান বলেন, বঙ্গবন্ধুর হত্যাকারীদের বিচার হয়েছে। নতুন প্রজন্মের কাছে পুরো ইতিহাস উন্মোচনের জন্য হত্যাকাণ্ডের পেছনের ষড়যন্ত্রকারীদেরও বিচার হওয়া এখন সময়ের দাবি। 


বঙ্গবন্ধুর স্বপ্নের সোনার বাংলা গড়তে নতুন প্রজন্মকে মেধা, মূল্যবোধ, দেশপ্রেম এবং প্রযুক্তিবান্ধব হিসেবে গড়ে তুলতে হবে উল্লেখ করে মন্ত্রী বলেন, বস্তুগত বা অবকাঠামোগত উন্নয়নের পাশাপাশি আত্মিক উন্নয়ন আমাদেরকে জাতিগতভাবে আরো উন্নত করে তুলবে।


প্রতিমন্ত্রী জুনাইদ আহ্‌মেদ পলক তরুণ প্রজন্মকে বঙ্গবন্ধুর জীবনের প্রতিটি অধ্যায় সম্পর্কে বিশদ জ্ঞানলাভের আহ্বান জানিয়ে বলেন, জাতির পিতার আদর্শে জীবন গড়তে পারলেই আদর্শ বাঙালি হিসেবে জাতির জন্য অবদান রাখা সম্ভব।


অধ্যাপক মুহাম্মদ জাফর ইকবাল বাংলাদেশের অভ্যুদয় থেকে শুরু করে বর্তমান সময় পর্যন্ত অগ্রগতির বিশ্লেষণে দেশের স্থপতি হিসেবে বঙ্গবন্ধু এবং আধুনিক বাংলাদেশের রূপকার হিসেবে বঙ্গবন্ধুকন্যা প্রধানমন্ত্রী শেখ হাসিনার অবদান এবং তথ্যপ্রযুক্তিতে বলীয়ান তরুণ প্রজন্মের অগ্রযাত্রা তুলে ধরেন। 


ই-ক্যাব সভাপতি শমী কায়সার দেশে ই-কমার্সের প্রসারের জন্য সরকারের প্রতি ধন্যবাদ জানান এবং প্রধানমন্ত্রী শেখ হাসিনার নেতৃত্বে ২০০৯ সালে সরকার গঠনের পর এদেশে ব্যবসা বাণিজ্যে তথ্য ও যোগাযোগ প্রযুক্তির অগ্রযাত্রার কথা উল্লেখ করে বলেন, ই-কমার্স ডিজিটাল বাংলাদেশের অন্যতম বৃহত্তম ক্ষেত্র। এর নিরাপদ প্রসারের মাধ্যমে  বাংলাদেশকে বঙ্গবন্ধুর স্বপ্নের সোনার বাংলায় রূপায়ন সম্ভব।

গ্রীনরোড সরকারি কর্মচারী সমাজকেন্দ্রের নির্বাচনে সুলতান-গিয়াস-বাদশা’র বিজয়

রাজধানীতে সরকারি কর্মচারিদের অন্যতম আবাসন গ্রীনরোড এস্টেট সরকারি কর্মচারি সমাজকেন্দ্রের ত্রি-বার্ষিক সাধারণ নির্বাচনে সুলতান-গিয়াস-বাদশা পরিষদ পূর্ণ প্যানেল বিজয় পেয়েছে। শুক্রবার অনুষ্ঠিত এ নির্বাচনে মাছ প্রতীকধারী সুলতান-গিয়াস-বাদশা’র প্রতিদ্বন্দ্বী ছিল মোরগ প্রতীকের নাছির-বাশার-তৈয়াবুর পরিষদ।


নির্বাচনে মোঃ সুলতান আহমেদ সভাপতি, মোঃ গিয়াস উদ্দিন, সহ-সভাপতি এবং মোঃ আব্দুর রাজ্জাক বাদশা সাধারণ সম্পাদক এবং অন্যান্যের মধ্যে তথ্য ও সম্প্রচার মন্ত্রণালয়ে কর্মরত শাকিলা হক মহিলা বিষয়ক সম্পাদিকা নির্বাচিত হন। 
#

আগামী বছর মেট্রোরেলের উত্তরা হতে আগারগাঁও পর্যন্ত উদ্বোধন করা হবে
                                                      -- সড়ক পরিবহন ও সেতু মন্ত্রী
ঢাকা, ১৪ ভাদ্র (২৯ আগস্ট) :


আগামী বছর মেট্রোরেলের ন্যূনতম উত্তরা হতে আগারগাঁও পর্যন্ত এবং পদ্মা সেতু ও কর্ণফুলী টানেল নির্মাণ শেষে উদ্বোধন করা হবে বলে জানিয়েছেন সড়ক পরিবহন ও সেতু মন্ত্রী এবং বাংলাদেশ আওয়ামী লীগের সাধারণ সম্পাদক ওবায়দুল কাদের।

মন্ত্রী আজ মেট্রোরেলের দিয়াবাড়িস্থ ডিপোতে ভায়াডাক্টের উপর মেট্রোরেলের পারফরমেন্স টেস্টের সূচনা অনুষ্ঠানে এসব জানান।

মন্ত্রী জানান, মেট্রোরেল রুট-৬ এর নির্মাণকাজ দ্রæতগতিতে এগিয়ে চলেছে। ২০২২ সালের ডিসেম্বর নাগাদ ঢাকা মহানগরীতে বাণিজ্যিকভাবে ন্যূনতম উত্তরা হতে আগারগাঁও পর্যন্ত মেট্রোরেল চলাচল শুরু করবে বলে এসময় তিনি জানান। মন্ত্রী এসময় আগামী ২০৩০ সালের মধ্যে ছয়টি মেট্রোরেলের সমন্বয়ে প্রায় ১২৯ কিলোমিটার দীর্ঘ ও ১০৪টি স্টেশনবিশিষ্ট একটি শক্তিশালী নেটওয়ার্ক গড়ে তোলার আশাবাদ ব্যক্ত করেন।

প্রথম পর্যায়ে নির্মাণের জন্য নির্ধারিত উত্তরা থেকে আগারগাঁও এবং আগারগাঁও থেকে মতিঝিল পর্যন্ত মোট 

২০ দশমিক ১০ কিলোমিটার ভায়াডাক্টের মধ্যে প্রায় ১৭ কিলোমিটার ভায়াডাক্টের ইরেকশন শেষ হয়েছে এবং উত্তরা ডিপো থেকে বিজয় সরণী মেট্রোরেল স্টেশন পর্যন্ত ভায়াডাক্টের নির্মাণ সম্পন্ন হয়েছে।

রুট-৬ এর ষোলটি স্টেশনের মধ্যে প্রথম নয়টি মেট্রোরেল স্টেশনের কনকোর্স, প্রথম পাঁচটি মেট্রোরেল স্টেশনের প্ল্যাটফর্ম ও প্রথম চারটি মেট্রোরেল স্টেশনের স্টিল রুফ স্ট্রাকচার এবং তিনটি মেট্রোরেল স্টেশনের রুফ সিটিং এর নির্মাণ কাজ সম্পন্ন হয়েছে। অবশিষ্ট মেট্রোরেল স্টেশনসমূহের নির্মাণ কাজ বিভিন্ন পর্যায়ে অব্যাহত রয়েছে।

ইতোমধ্যে ডিপোর অভ্যন্তরে রেললাইন স্থাপনের কাজ সমাপ্ত হয়েছে। ভায়াডাক্টের উপর মেইন লাইনে প্রায় ১৭ কিলোমিটার রেললাইন স্থাপন করা হয়েছে। প্রথম পাঁচটি মেট্রোরেল স্টেশন পর্যন্ত ট্রেন চলাচলের উপযুক্ত করে প্রয়োজনীয় বৈদ্যুতিক সরঞ্জামাদি স্থাপন ও সফলভাবে টেস্ট করা হয়েছে। ভায়াডাক্টের উপর প্রায় সাড়ে সতের কিলোমিটার ওভারহেড ক্যাটেনারি সিস্টেম (ওসিএস) ওয়্যারিং সম্পন্ন হয়েছে।

ছয় কোচ বিশিষ্ট চারটি মেট্রো ট্রেন সেট ইতোমধ্যে ঢাকার উত্তরাস্থ ডিপোতে এসে পৌঁছেছে। ক্রমান্বয়ে অবশিষ্ট মেট্রো ট্রেন সেট বাংলাদেশে নিয়ে আসা হবে। গত ১১ মে ডিপোর অভ্যন্তরে মেট্রোরেলের ফাংশনাল টেস্টের সূচনা করা হয়। ইতোমধ্যে প্রথম দু’টি মেট্রো ট্রেন সেটের ফাংশনাল টেস্ট সফলভাবে সম্পন্ন করা হয়েছে। 


উল্লেখ্য, মেট্রোরেল রুট-৬ প্রথম পর্যায়ে উত্তরা তৃতীয় পর্ব হতে আগারগাঁও অংশের পূর্ত কাজের অগ্রগতি শতকরা ৮৮ দশমিক ১৮ ভাগ, দ্বিতীয় পর্যায়ে আগারগাঁও থেকে মতিঝিল অংশের পূর্ত কাজের অগ্রগতি শতকরা ৬৬ দশমিক ৭৪ ভাগ এবং ইলেকট্রিক্যাল ও মেকানিক্যাল সিস্টেম এবং রোলিং স্টক ও ডিপো ইকুইপমেন্ট সংগ্রহ কাজের সমন্বিত অগ্রগতি শতকরা ৬০ দশমিক ৬৬ ভাগ। মেট্রোরেলের নির্মাণ কাজের সার্বিক অগ্রগতি শতকরা ৬৮ দশমিক ৪৯ ভাগ।

অনুষ্ঠানে বাংলাদেশস্থ জাপান এম্বাসির মিনিস্টার এন্ড ডেপুটি চিফ অভ্ দি মিশন Hiroyuki YAMAYA, বাংলাদেশস্থ জাইকা অফিসের চীফ রিপ্রেজেন্টেটিভ Yuho Hayakawa, ঢাকা ম্যাস ট্রানজিট কোম্পানি লিমিটেডের ব্যবস্থাপনা পরিচালক এমএএন ছিদ্দিক, ডিএমটিসিএল এর আওতায় বাস্তবায়নাধীন প্রকল্পসমূহ, পরামর্শক প্রতিষ্ঠান এবং ঠিকাদারী প্রতিষ্ঠানের ঊর্ধ্বতন কর্মকর্তাগণ উপস্থিত ছিলেন।
#

ওয়ালিদ/সাহেলা/সঞ্জীব/জয়নুল/২০২১/১৯৪৫ঘণ্টা

তথ্যবিবরণী                                                                                                     নম্বর : ৪১৪৩ 

বন ও বন্যপ্রাণী সংরক্ষণের স্বার্থেই লাঠিটিলায় সাফারি পার্ক নির্মাণ করা হবে
                                                                 --- পরিবেশ ও বন মন্ত্রী
ঢাকা, ১৪ ভাদ্র (২৯ আগস্ট) :  

পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, পাথারিয়া পাহাড় ও সংলগ্ন বন ও বন্যপ্রাণী সুষ্ঠুভাবে সংরক্ষণের স্বার্থেই লাঠিটিলায় সাফারি পার্ক স্থাপন করা হবে। এক্ষেত্রে এখানে বসবাসকারীদের উচ্ছেদ না করে এবং সকলের জন্য কল্যাণকর ব্যবস্থা রেখেই এ প্রকল্প বাস্তবায়ন করা হবে। তিনি বলেন, এখানে সাফারি পার্ক নির্মিত হলে মানুষের কর্মসংস্থান বৃদ্ধি পাবে। মন্ত্রী বলেন, স্থানীয় জনগণ ঐক্যবদ্ধ থাকলেও পরিবেশবাদী দাবিকারী কেউ কেউ এর বিরুদ্ধে ষড়যন্ত্র করছে, স্থানীয় জনগণকে উস্কানি দিচ্ছে। সকলকে আশ্বস্ত করে তিনি বলেন, স্থানীয় জনগণকে সঙ্গে নিয়েই  প্রধানমন্ত্রীর নির্দেশনা মোতাবেক জাতির পিতা বঙ্গবন্ধু শেখ মুজিবুর রহমানের নামে এখানে সাফারি পার্ক স্থাপন করা হবে।

মন্ত্রী আজ মৌলভীবাজারের বড়লেখা ও জুড়ী উপজেলায় মৎস্য সপ্তাহ উদ্বোধন উপলক্ষ্যে আয়োজিত অনুষ্ঠানে ঢাকাস্থ সরকারি বাসভবন হতে অনলাইনে যুক্ত হয়ে প্রধান অতিথির বক্তব্যে এসব কথা বলেন।

মন্ত্রী বলেন, হাকালুকি হাওড়ের উন্নয়নে পরিবেশ, বন ও জলবায়ু পরিবর্তন মন্ত্রণালয় বিশেষ প্রকল্প বাস্তবায়ন করছে। প্রকল্পের আওতায় এখানে খাল ও পর্যাপ্ত পুকুর খনন করে পানি ধারণক্ষমতা বাড়ানো হবে| ফলে, পানির সমস্যা দূর হবে। মাছের পরিমাণ বাড়বে, মৎস্যজীবীরা মৎস্য চাষও করতে পারবে। মানুষের বিকল্প কর্মসংস্থানের ব্যবস্থা হবে। এখানকার সার্বিক পরিবেশ ভালো করার জন্য স্থানীয় প্রজাতির বৃক্ষরোপণ করা হবে।

অনুষ্ঠানে জুড়ী উপজেলা পরিষদের চেয়ারম্যান বীর মুক্তিযোদ্ধা এম এ মোঈদ ফারুক, বড়লেখা উপজেলা পরিষদের চেয়ারম্যান সোয়েব আহমদ, বড়লেখা উপজেলা নির্বাহী অফিসার খন্দকার মুদাচ্ছির বিন আলী ও জুড়ী উপজেলা নির্বাহী কর্মকর্তা সোনিয়া সুলতানা বক্তব্য রাখেন।
#

দীপংকর/সাহেলা/সঞ্জীব/আব্বাস/২০২১/১৯:০৭ ঘণ্টা  
তথ্যবিবরণী                                                                                                                নম্বর : ৪১৪২
বন্যপ্রাণী হত্যাকারীদের বিরুদ্ধে ব্যবস্থা গ্রহণ করা হবে
                                               --পরিবেশমন্ত্রী
ঢাকা, ১৪ ভাদ্র (২৯ আগস্ট) :


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, সুন্দরবন, নিঝুম দ্বীপসহ অন্য বনাঞ্চলের হরিণ সহ অন্য বন্যপ্রাণী হত্যাকারীদের বিরুদ্ধে যথাযথ আইনানুগ ব্যবস্থা গ্রহণ করা হবে। এ বিষয়ে যথাযথ অনুসন্ধান শেষে প্রয়োজনীয় ব্যবস্থা গ্রহণের জন্য তিনি প্রধান বন সংরক্ষককে নির্দেশনা প্রদান করেন। এছাড়া, মন্ত্রী সমুদ্র উপকূলে মৃত ডলফিন ভেসে ওঠার কারণ অনুসন্ধানপূর্বক গণমাধ্যমকে অবহিত করার নির্দেশনা প্রদান করেন।

আজ পরিবেশ, বন ও জলবায়ু পরিবর্তন মন্ত্রণালয়ের ‘এডিপিভুক্ত উন্নয়ন প্রকল্পের বাস্তবায়ন অগ্রগতি পর্যালোচনা সভা’ শীর্ষক ভার্চুয়াল কর্মশালায় সরকারি বাসভবন হতে অনলাইনে যুক্ত হয়ে প্রধান অতিথির বক্তব্যে মন্ত্রী এসব নির্দেশনা দেন।

মন্ত্রী বলেন, দেশের সার্বিক পরিবেশের উন্নয়নে সংশ্লিষ্ট সকলকে আন্তরিকভাবে কাজ করতে হবে। তিনি বলেন, বৃক্ষরোপণ ও পরিবেশের মান উন্নয়নে গৃহীত প্রকল্পের কাজ প্রথম থেকেই সর্বোচ্চ গুরুত্ব দিয়ে করতে হবে। কাজের মান বজায় রাখতে হবে। শব্দদূষণের বিষয়ে যথাযথ ব্যবস্থা গ্রহণের জন্য সংশ্লিষ্টদের নির্দেশ  দেন।

পরিবেশ, বন ও জলবায়ু পরিবর্তন মন্ত্রণালয়ের সচিব মোঃ মোস্তফা কামাল এর সভাপতিত্বে অনুষ্ঠিত সভায় বিশেষ অতিথি হিসেবে বক্তব্য রাখেন মন্ত্রণালয়ের উপমন্ত্রী বেগম হাবিবুন নাহার। অন্যান্যের মধ্যে মন্ত্রণালয় ও অধীন দপ্তর ও সংস্থার ঊর্ধ্বতন কর্মকর্তাগণ সংযুক্ত ছিলেন।
#

দীপংকর/সাহেলা/সঞ্জীব/জয়নুল/২০২১/১৯০০ঘণ্টা 
তথ্যবিবরণী                                                                                                                নম্বর : ৪১৪১
গেল বছরে কৃষি মন্ত্রণালয়ের এডিপি বাস্তবায়নের  হার ৯৯ শতাংশ
                                                                    -- কৃষিমন্ত্রী
ঢাকা, ১৪ ভাদ্র (২৯ আগস্ট) :


কৃষিমন্ত্রী ড. মোঃ আব্দুর রাজ্জাক বলেছেন, গত অর্থবছরে কৃষি মন্ত্রণালয়ের এডিপি বাস্তবায়ন হয়েছে ৯৯ শতাংশ, যা জাতীয় গড় অগ্রগতির চেয়ে অনেক বেশি। আগামীতে এ সাফল্যের ধারা অব্যাহত রাখতে সবাইকে আন্তরিকতা ও নিষ্ঠার সাথে কাজ করতে হবে। চলতি অর্থবছরে যে প্রকল্পগুলো নেয়া হয়েছে তার শতভাগ বাস্তবায়নে কাজ করতে হবে।

আজ সচিবালয়ে মন্ত্রণালয়ের সম্মেলন কক্ষে বার্ষিক উন্নয়ন কর্মসূচির (এডিপি) বাস্তবায়ন অগ্রগতি পর্যালোচনা সভায় মন্ত্রী এসব কথা বলেন।

প্রকল্প পরিচালক, কর্মকর্তা-কর্মচারী, সংস্থাপ্রধানসহ প্রকল্প বাস্তবায়নে জড়িতদের উদ্দেশে মন্ত্রী আরো বলেন, অত্যন্ত স্বচ্ছতা ও মানসম্পন্নভাবে প্রকল্প বাস্তবায়ন করতে হবে। প্রকল্প পরিচালকরা কেনাকাটায় অস্বচ্ছতা, অযৌক্তিক দাম নির্ধারণ বা কোনরকম দুর্নীতিতে জড়িত হলে-তাদেরকে কঠোর শাস্তির মুখোমুখি হতে হবে।

সভায় জানানো হয়, চলমান ২০২১-২২ অর্থবছরে কৃষি মন্ত্রণালয়ের বাস্তবায়নাধীন প্রকল্পের সংখ্যা ৭০টি। মোট বরাদ্দ ২ হাজার ৯৫৮ কোটি টাকা। সবচেয়ে বেশি বরাদ্দ রাখা হয়েছে কৃষি যান্ত্রিকীকরণ প্রকল্পে ৬৮০ কোটি টাকা। এছাড়া, স্মলহোল্ডার এগ্রিকালচার কম্পিটিটিভনেস প্রকল্পে ১৬০ কোটি টাকা, এনটিপি-২ প্রকল্পে ১৫৭ কোটি টাকা এবং মানসম্পন্ন আলু বীজ উৎপাদন ও বিতরণ প্রকল্পে ১০০ কোটি টাকা উল্লেখযোগ্য।

উল্লেখ্য, সদ্যসমাপ্ত ২০২০-২১ অর্থবছর কৃষি মন্ত্রণালয়ের এডিপি বাস্তবায়ন হয়েছে প্রায় ৯৯ শতাংশ। মোট প্রকল্প ছিল ৮৫টি, এর মধ্যে ১৫টি প্রকল্প সমাপ্ত হয়েছে। প্রকল্পের অনুকূলে মোট বরাদ্দ ছিল ২ হাজার ৩১২ কোটি টাকা। যার মধ্যে ২ হাজার ২৫৫ কোটি টাকা ব্যয় হয়েছে, যা বরাদ্দের প্রায় ৯৯ শতাংশ। এ অগ্রগতি জাতীয় গড় অগ্রগতির চেয়ে ১৭ শতাংশ বেশি। জাতীয় গড় অগ্রতি হয়েছে ৮২ শতাংশ।

এছাড়া, গেল অর্থবছরে ১৬টি নতুন প্রকল্প অনুমোদিত হয়েছে। এর মধ্যে ৩ হাজার ২০ কোটি টাকার ‘কৃষি যান্ত্রিকীকরণ প্রকল্প’, ২১১ কোটি টাকার ‘কাজুবাদাম, কফি গবেষণা, উন্নয়ন ও সম্প্রসারণ প্রকল্প’, ৪৩৮ কোটি টাকার ‘পতিত জমি ও বাড়ির আঙিনায় পারিবারিক পুষ্টিবাগান প্রকল্প উল্লেখযোগ্য।

সভাটি সঞ্চালনা করেন কৃষি মন্ত্রণালয়ের সিনিয়র সচিব মোঃ মেসবাহুল ইসলাম। এসময় মন্ত্রণালয়ের ঊর্ধ্বতন কর্মকর্তা ও সংস্থাপ্রধানসহ প্রকল্প পরিচালকবৃন্দ উপস্থিত ছিলেন। 

#

কামরুল/সাহেলা/সঞ্জীব/জয়নুল/২০২১/১৯১০ঘণ্টা 

তথ্যবিবরণী  



                                                                            নম্বর : ৪১৪০

কাক্ষিত উন্নয়নের লক্ষ্যে বঙ্গবন্ধু সোনার বাংলা প্রতিষ্ঠায় কাজ শুরু করেছিলেন

                                                                          - কে এম খালিদ

ঢাকা, ১৪ ভাদ্র (২৯ আগস্ট) : 


সংস্কৃতি বিষয়ক প্রতিমন্ত্রী কে এম খালিদ বলেছেন, জাতির পিতা বঙ্গবন্ধু শেখ মুজিবুর রহমান এঁর নেতৃত্বে মহান মুক্তিযুদ্ধে বিজয় অর্জনের পর বাংলাদেশ ছিল একটি যুদ্ধ-বিধ্বস্ত দরিদ্র দেশ। যুদ্ধের বছর কোন ফসল হয়নি। ফলে একদিকে যেমন খাদ্য সংকট, অন্যদিকে ভঙ্গুর যোগাযোগ অবকাঠামো। রাস্তাঘাট, পুল, কালভার্ট, ব্রিজ, রেল, সবই ভাঙা। এত বিপর্যয় ও দুরবস্থার মধ্যেও বঙ্গবন্ধু কাঙ্ক্ষিত উন্নয়নের সোনার বাংলা প্রতিষ্ঠায় কাজ শুরু করেছিলেন।


প্রতিমন্ত্রী আজ জাতির পিতা বঙ্গবন্ধু শেখ মুজিবুর রহমান এর ৪৬তম শাহাদতবার্ষিকী ও জাতীয় শোক দিবস উপলক্ষ্যে জগন্নাথ বিশ্ববিদ্যালয়ের ইসলামের ইতিহাস ও সংস্কৃতি বিভাগ আয়োজিত 'স্মৃতিতে বঙ্গবন্ধু' শীর্ষক ওয়েবিনারে প্রধান অতিথির বক্তৃতায় এসব কথা বলেন।


সংস্কৃতি প্রতিমন্ত্রী বলেন, বঙ্গবন্ধু জনগণের অন্ন, বস্ত্র, বাসস্থান, শিক্ষা, চিকিৎসা প্রভৃতি মৌলিক অধিকার প্রতিষ্ঠাসহ অর্থনৈতিকভাবে দেশকে এগিয়ে নেয়ার জন্য সুনির্দিষ্ট কর্মপরিকল্পনা গ্রহণ করেন। তিনি বলেন, বঙ্গবন্ধু যখন পরিকল্পিত উন্নয়নের লক্ষ্যে দেশকে এগিয়ে নিয়ে যাচ্ছিলেন, তখনই বঙ্গবন্ধুকে সপরিবারে হত্যা করা হয়। 


জগন্নাথ বিশ্ববিদ্যালয়ের উপাচার্য প্রফেসর ড. মো. ইমদাদুল হক এর সভাপতিত্বে অনুষ্ঠানে বিশেষ অতিথি হিসেবে বক্তৃতা করেন জগন্নাথ বিশ্ববিদ্যালয়ের কোষাধ্যক্ষ প্রফেসর ড. কামালউদ্দীন আহমদ।


ওয়েবিনারে 'বঙ্গবন্ধু: বাঙালির সংস্কৃতি চেতনাবোধ ও বর্তমান বাংলাদেশ' শীর্ষক প্রবন্ধ উপস্থাপন করেন হাজী মোহাম্মদ দানেশ বিজ্ঞান ও প্রযুক্তি বিশ্ববিদ্যালয় এর সাবেক উপাচার্য ও ইউজিসি বঙ্গবন্ধু শেখ মুজিব ফেলো প্রফেসর 
ড. এম. আফজাল হোসেন। অনুষ্ঠানে সমন্বয়কের দায়িত্ব পালন করেন জগন্নাথ বিশ্ববিদ্যালয়ের ইসলামের ইতিহাস ও সংস্কৃতি বিভাগের চেয়ারম্যান প্রফেসর ড. মো. আতিয়ার রহমান।

#

ফয়সল/পরীক্ষিৎ/জসীম/কুতুব/২০২১/১৫৪৫ ঘণ্টা
তথ্যবিবরণী                                                                                                                   নম্বর : ৪১৩৯ 

জন্মাষ্টমী উপলক্ষ্যে সকল প্রকার শোভাযাত্রা, র‌্যালি, মিছিল বন্ধ 
                                                         - ধর্ম মন্ত্রণালয়  

ঢাকা, ১৪ ভাদ্র (২৯ আগস্ট) :   

করোনাভাইরাসজনিত রোগ সংক্রমণ পরিস্থিতি বিবেচনার শুভ জন্মাষ্টমী উপলক্ষ্যে সকল প্রকার শোভাযাত্রা, র‌্যালি, মিছিল বন্ধ রাখার জন্য ধর্ম বিষয়ক মন্ত্রণালয় জরুরি বিজ্ঞপ্তি জারি করেছে। আজ এক বিজ্ঞপ্তির মাধ্যমে মন্ত্রণালয় এ সিদ্ধান্তের কথা জানায়। 


তবে যথাযথ স্বাস্থ্যবিধি ও সামাজিক দূরত্ব অনুসরণপূর্বক আবশ্যক সকল ধর্মীয় আচার-অনুষ্ঠান প্রতিপালিত করা যাবে বলে বিজ্ঞপ্তিতে জানানো হয়।  

বিজ্ঞপ্তিতে জানানো হয়, করোনাভাইরাসজনিত রোগ (কোভিড-১৯) সংক্রমণ পরিস্থিতি বিবেচনায় ধর্ম বিষয়ক মন্ত্রণালয় থেকে গত ৬ আগস্ট জারিকৃত জরুরি বিজ্ঞপ্তির অনুবৃত্তিক্রমে দেশের বর্তমান প্রেক্ষাপটে সকল ধর্মের ধর্মীয় প্রতিষ্ঠানে ইতোপূর্বে আরোপিত বিধি-নিষেধ বহাল থাকবে। 
#

কুদ্দুছ/পরীক্ষিৎ/জসীম/আসমা/২০২১/১৫৩০ ঘণ্টা 
তথ্যবিবরণী  



                                                                           নম্বর : ৪১৩৮

 নজরুলের লেখনী ডিজিটাল রূপান্তরের মাধ্যমে সারা দুনিয়ায় ছড়িয়ে দিতে হবে

                                                                        - মোস্তাফা জব্বার
ঢাকা, ১৪ ভাদ্র (২৯ আগস্ট) : 


ডাক ও টেলিযোগাযোগ মন্ত্রী মোস্তাফা জব্বার বলেছেন, জাতীয় কবি কাজী নজরুল ইসলামকে যেভাবে অনুশীলন করা দরকার, যেরূপ গবেষণা করা দরকার তা আমরা করছি না। নজরুলের রেখে যাওয়া সম্পদ সারা দুনিয়ার সম্পদে পরিণত করা আমাদের দায়িত্ব। নজরুলের সমগ্র লেখনী ডিজিটাল রূপান্তরের মাধ্যমে সারা দুনিয়ায় ছড়িয়ে দিতে আমাদের উদ্যোগ নিতে হবে।


মন্ত্রী গতকাল রাতে জাতীয় কবি কাজী নজরুল ইসলামের ৪৫তম মৃত্যুবার্ষিকী উপলক্ষ্যে আন্তর্জাতিক নজরুল চর্চা কেন্দ্র আয়োজিত ভার্চুয়াল অনুষ্ঠানে প্রধান অতিথির বক্তৃতায় এসব কথা বলেন।


জাতির পিতা নজরুলকে রাষ্ট্রের সবচেয়ে সম্মানিত ব্যক্তি হিসেবে সম্মান দিতেন উল্লেখ করে মন্ত্রী  বলেন, বঙ্গবন্ধু তাঁকে বাংলাদেশ রাষ্ট্রের মূলভিত্তি রচনাকারি হিসেবে বিবেচনা না করলে জাতীয় কবির মর্যাদা দিতেন না। কার কোন সম্পদকে জাতিরাষ্ট্র গঠনে ব্যবহার করতে হবে বঙ্গবন্ধু তা দেখিয়ে দিয়ে গেছেন বলে তিনি উল্লেখ করেন। মোস্তাফা জব্বার বলেন, বাংলা সাহিত্যের ছাত্র হিসেবে নজরুল অধ্যয়ন করে উপলব্ধি করতে পেরেছি নজরুলের সমাজ ভাবনা বাহাত্তর সালের সংবিধানে বঙ্গবন্ধু লিপিববদ্ধ  করে গেছেন। নজরুল এবং বঙ্গবন্ধু সাম্যের কথা বলেছেন তারা মানুষ, বাঙালি এবং মুসলমান, তাঁরা উভয়েই অসম্প্রদায়িক। এক হাতে বাঁকা বাঁশের বাঁশরী আর হাতে রণতুর্য নিয়ে প্রেমের কবি আর দ্রোহের কবি হিসেবে নজরুল যুগযুগ বেঁচে থাকবেন বাঙালির হৃদয়ে বলে মন্ত্রী উল্লেখ করেন।


আন্তর্জাতিক নজরুল চর্চা কেন্দ্রের চেয়ারম্যান ও বাংলা একাডেমির মহাপরিচালক কবি মুহম্মদ নূরুল হুদার সভাপতিত্বে অনুষ্ঠানে ত্রিপুরা থেকে বিশিষ্ট নজরুল গবেষক ড. মোজাহিদ রহমান, কলকাতা থেকে নজরুল শিল্পি মাধবী মজুমদার, জাতীয় কবি কাজী নজরুল ইসলাম বিশ্ববিদ্যালয়ের উপাচার্য ড. এএইচ এম মোস্তাফিজুর রহমান, বিশিষ্ট সংগীতজ্ঞ মাসুদ আহমেদ এবং সংগঠনের মহাসচিব রাশেদুল হাসান শেলী বক্তৃতা করেন। অনুষ্ঠানে মূল প্রবন্ধ উপস্থাপন করেন বিশিষ্ট নজরুল গবেষক  এএফএম হায়াতুল্লাহ।

#

শেফায়েত/পরীক্ষিৎ/জসীম/কুতুব/২০২১/১৪৪০ ঘণ্টা 
Handout   








                     Number : 4137
Bangladesh Embassy in Bangkok facilitates repatriation flight to Dhaka 
 

Bangkok, 29 August : 
        Bangladesh Embassy in Bangkok has facilitated repatriation of a group of 22 Bangladeshi and Thai nationals from Thailand to Bangladesh by a special Biman Bangladesh airlines flight (BG 4089) in the mid night of 27 August 2021. The flight was arranged on self-payment basis in line with the Bangladesh Government’s commitment to extend all possible assistance and support for repatriation of stranded Bangladeshis abroad. The Biman Bangladesh flight arrived at Hazrat Shahjalal International Airport, Dhaka at 01:30 am on 28 August 2021. Ambassador of Bangladesh to Thailand Mohammed Abdul Hye thanked the Thai Government for extending their cooperation in repatriation of the stranded Bangladeshi nationals.

          Since the outbreak of the Covid-19 pandemic last year, the Embassy of Bangladesh, Bangkok has so far facilitated 17 special flights from Bangkok to Dhaka in coordination with the authorities concerned in Bangladesh and Thailand. Officials of the Embassy saw the passengers off at the Suvarnabhumi International Airport and extended necessary consular and other assistance for their departure formalities.
#

তথ্যবিবরণী                                                                                                         নম্বর : ৪১৩৬  

শুভ জন্মাষ্টমী উপলক্ষ্যে প্রধানমন্ত্রীর বাণী
ঢাকা, ১৪ ভাদ্র (২৯ আগস্ট) :  

প্রধানমন্ত্রী শেখ হাসিনা আগামীকাল শুভ জন্মাষ্টমী উপলক্ষ্যে নিম্নোক্ত বাণী প্রদান করেছেন :  


“শ্রীকৃষ্ণের শুভ জন্মদিন জন্মষ্টমী উপলক্ষ্যে সনাতন ধর্মাবলম্বী সকলকে আমি আন্তরিক শুভেচ্ছা জানাচ্ছি। 


শ্রীকৃষ্ণের একমাত্র লক্ষ্য ছিল মানুষে মানুষে ভ্রাতৃত্ব স্থাপন এবং সমাজে সাম্য প্রতিষ্ঠা। তিনি আজীবন শান্তি, মানবপ্রেম ও ন্যায়ের পতাকা সমুন্নত রেখেছেন। শ্রীকৃষ্ণ তাঁর জীবনাচরণ এবং কর্মের মধ্য দিয়ে মানুষের আরাধনা করেছেন। 


বাংলাদেশ সাম্প্রদায়িক সম্প্রীতির দেশ। এদেশে সকল ধর্ম ও বর্ণের মানুষ যুগ যুগ ধরে শান্তিপূর্ণভাবে বসবাস করে আসছে। আমাদের সংবিধানে সকল ধর্ম ও বর্ণের মানুষের সমানাধিকার নিশ্চিত করা হয়েছে। আমরা বিশ্বাস করি- ধর্ম যার যার, উৎসব সবার। আওয়ামী লীগ সরকার দেশে সাম্প্রদায়িক সম্প্রীতি রক্ষা করতে বদ্ধপরিকর। শ্রীকৃষ্ণের আদর্শ ও শিক্ষা বাঙালির হাজার বছরের সাম্প্রদায়িক সম্প্রীতি, সৌহার্দ্য ও ভ্রাতৃত্বের বন্ধনকে আরও সুদৃঢ় করবে বলে আমি বিশ্বাস করি। 


করোনা ভাইরাস সংক্রমণে বর্তমানে বিশ্ব বিপর্যস্ত। এ প্রেক্ষাপটে স্বাস্থ্যবিধি এবং সামাজিক দুরত্ব মেনে সবাইকে জন্মাষ্টমীর অনুষ্ঠান পালনের আহ্বান জানাচ্ছি। সৃষ্টিকর্তার কাছে প্রার্থনা করি- তিনি যেন আমাদের দেশ ও জাতি তথা বিশ্ববাসীকে এই মহামারি হতে মুক্তি দেন। 


আমি আশা করি, এই জন্মাষ্টমী উৎসব শ্রীকৃষ্ণের ভক্তগণকে তাঁর জীবনাদর্শ অনুসরণ করতে আরও অনুপ্রাণিত করবে। সকলের সম্মিলিত প্রচেষ্টায় আমরা সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমানের ক্ষুধা-দারিদ্রমুক্ত ও সুখী-সমৃদ্ধ স্বপ্নের সোনার বাংলাদেশ গড়ে তুলবো। 


আমি জন্মাষ্টমী উপলক্ষ্যে দেশের সকল নাগরিকের সুখ, শান্তি ও কল্যাণ কামনা করি। 
জয় বাংলা, জয় বঙ্গবন্ধু 
বাংলাদেশ চিরজীবী হোক।”
#

তথ্যবিবরণী                                                                                    
                     নম্বর : ৪১৩৫ 

শুভ জন্মাষ্টমী উপলক্ষ্যে রাষ্ট্রপতির বাণী

ঢাকা, ১৪ ভাদ্র (২৯ আগস্ট) :  
রাষ্ট্রপতি মোঃ আবদুল হামিদ শুভ জন্মাষ্টমী উপলক্ষ্যে নিম্নোক্ত বাণী প্রদান করেছেন :   


“ধর্মাবতার শ্রীকৃষ্ণের জন্মদিবস ‘শুভ জন্মাষ্টমী’ উপলক্ষ্যে আমি হিন্দু ধর্মাবলম্বীদের জানাই আন্তরিক শুভেচ্ছা ও অভিনন্দন। 


জন্মাষ্টমী হিন্দু সম্প্রদায়ের অন্যতম প্রধান ধর্মীয় উৎসব। শ্রীকৃষ্ণ ছিলেন পরোপকারী, প্রেমিক, রাজনীতিক ও সমাজ সংস্কারক। সমাজ থেকে অন্যায়-অত্যাচার, নিপীড়ন ও হানাহানি দূর করে মানুষে মানুষে অকৃত্রিম ভালোবাসা ও সম্প্রীতির বন্ধন গড়ে তোলাই ছিল শ্রীকৃষ্ণের মূল দর্শন। যেখানেই অন্যায় অবিচার এ ধরাধামকে গ্রাস করেছে সেখানেই শ্রীকৃষ্ণ আবির্ভূত হয়েছেন আপন মহিমায়। সনাতন ধর্মমতে, অধর্ম ও দুর্জনের বিনাশ এবং ধর্ম ও সুজনের রক্ষায় তিনি যুগে যুগে পৃথিবীতে আগমন করেন। অপশক্তির হাত থেকে শুভশক্তিকে রক্ষার জন্য শ্রীকৃষ্ণ মথুরার অত্যাচারী রাজা কংসকে হত্যা করে মথুরায় শান্তি স্থাপন করেন। কৃষ্ণের প্রেমিকরূপের পরিচয় পাওয়া যায় তাঁর বৃন্দাবন লীলায়, যা বৈষ্ণব সাহিত্যের মূল প্রেরণা। শ্রীকৃষ্ণের ভাব ও দর্শন যুগ যুগ ধরে হিন্দু সমাজ ও সংস্কৃতিতে গভীরভাবে প্রোথিত। 


বাংলাদেশ সাম্প্রদায়িক সম্প্রীতির দেশ। সাম্প্রদায়িক সম্প্রীতি আমাদের মহান ঐতিহ্য। জাতীয় অগ্রগতি ও সমৃদ্ধি অর্জনে সকলকে সম্মিলিতভাবে সমাজে বিদ্যমান সম্প্রীতি ও পারস্পরিক সৌহার্দ্য অটুট রাখতে হবে। বর্তমানে বাংলাদেশসহ গোটা বিশ্ব করোনা ভাইরাসের সংক্রমণে চরমভাবে বিপর্যস্ত। করোনার  কারণে দেশের জনগণের জীবন ও জীবিকা আজ কঠিন চ্যালেঞ্জের মুখোমুখি। আমি শ্রীকৃষ্ণের দর্শনকে ধারণ করে পরোপকারের মহান ব্রত নিয়ে মহামারিতে ক্ষতিগ্রস্ত মানুষের পাশে দাঁড়ানোর জন্য হিন্দু ধর্মাবলম্বী সকলের প্রতি আহ্বান জানাচ্ছি। আমি আশা করি, সকলে যথাযথ স্বাস্থ্যবিধি মেনে জন্মাষ্টমী উৎসব উদ্‌যাপন করবেন। 


আমি শ্রীকৃষ্ণের জন্মতিথি শ্রী শ্রী জন্মাষ্টমী উৎসবের সাফল্য কামনা করি। 

জয় বাংলা।

খোদা হাফেজ, বাংলাদেশ চিরজীবী হোক।” 

তথ্যবিবরণী  



                                                                            নম্বর : ৪১৩৪

কথাসাহিত্যিক বুলবুল চৌধুরীর মুত্যুতে তথ্য ও সম্প্রচার প্রতিমন্ত্রীর শোক 

ঢাকা, ১৪ ভাদ্র (২৯ আগস্ট) : 


একুশে পদকপ্রাপ্ত বিশিষ্ট কথাসাহিত্যিক বুলবুল চৌধুরী’র মৃত্যুতে শোক প্রকাশ করেছেন তথ্য ও সম্প্রচার প্রতিমন্ত্রী ডা. মোঃ মুরাদ হাসান।   


প্রতিমন্ত্রী এক শোকবার্তায় মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।  


বুলবুল চৌধুরী গতকাল নিজ বাসায় ইন্তেকাল করেন। মৃত্যুকালে তার বয়স হয়েছিল ৭৩ বছর। তিনি ক্যান্সারে আক্রান্ত ছিলেন। 

#

তথ্যবিবরণী  



                                                                         নম্বর : ৪১৩৩

বিশিষ্ট কথাসাহিত্যিক বুলবুল চৌধুরীর মুত্যুতে গৃহায়ন ও গণপূর্ত প্রতিমন্ত্রীর শোক

ঢাকা, ১৪ ভাদ্র (২৯ আগস্ট) : 


একুশে পদকপ্রাপ্ত বিশিষ্ট কথাসাহিত্যিক বুলবুল চৌধুরী'র মৃত্যুতে গভীর শোক প্রকাশ করেছেন গৃহায়ন ও গণপূর্ত প্রতিমন্ত্রী শরীফ আহমেদ।


প্রতিমন্ত্রী এক শোকবার্তায় মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।


শোকবার্তায় প্রতিমন্ত্রী বলেন, কথাসাহিত্যিক বুলবুল চৌধুরী তার লেখনীর মাধ্যমে পাঠকের হৃদয়ে দীর্ঘদিন বেঁচে থাকবেন। 


উল্লেখ্য, কথাসাহিত্যিক বুলবুল চৌধুরী গতকাল সন্ধ্যায় নিজ বাসায় শেষ নিঃশ্বাস ত্যাগ করেন। তিনি ক্যান্সারে ভুগছিলেন। মৃত্যুকালে তার বয়স হয়েছিল ৭৩ বছর। 
#

